
CONGREGATIO GENERALIS XLV 
10 octobris 1963 

Em.mus P. D. GREGORIUS PETRUS card. AGAGIANIAN, moderator: 
Exc.mus secretarius generalis dabit communicationes Patribus conci-
liaribus. 

Exc.mus P. D. PERICLES FELICI , arch. tit. Samosatensis, secretarius 
generalis Ss. Concilii: 

Praesidet hanc 45 congregationem generalem em.mus ac rev.mus 
D. Gregorius Petrus card. Agagianian. 

Communico venerabilibus Patribus: exsequiae exc.mi D. Leonis 
Smith, defuncti die 6 ultima, habebuntur hodie, hora 17,30 in ecclesia 
« Nostra Signora della Mercede », viale Regina Margherita 66, nempe 
prope Piazza Buenos Aires. 

Exc.mus praefectus caeremoniarum apostolicarum rogat haec com-
municari Patribus: Sanctissimus Dominus, feria VI, nempe crastina, se 
conferet ad Sanctam Mariam Maiorem, hora 17, ut praesideat functioni 
Eucharisticae in honorem Maternitatis Beatae Mariae Virginis et ad reco-
lendum anniversarium convocationis Concilii Oecumenici Vaticani I I . 

Rogantur ut interveniant sacro ritui em.mi ac rev.mi DD. cardinales 
habitu sérico rúbeo cum rocheto, mantelleta et mozzeta, et exc.mi Pa­
tres conciliares tantum cum mantelleta, nempe sine mozzeta. 

Dominica autem 13 octobris próxima, habebitur beatificado vene-
rabilis Ioannis Nepomuceni Neuman, episcopi Philadelphiensis. In sa­
cro ritu, qui post meridiem habebitur in hac Patriarchali Basifica Vati­
cana et cui praeerit ipse Summus Pontifex, hora 17, exc.mi Patres con­
ciliares, qui velint huic ritui interesse, induent habitum praelatitium 
cum rocheto et mantelleta tantum et occupabunt sedes ipsis reservatas 
in aula conciliari. 

Nunc lego nomina eorum qui petierunt verba faceré adhuc super 
cap. I I schematis de Ecclesia: em.mi ac rev.mi DD. cardd. Iacobus Cá­
mara, arch. S. Sebastiani Fluminis Ianuarii in Brasilia, Ferdinandus 
Cento; exc.mi DD. Ioseph Slipyj, arch. Leopolitanus Ucrainorum, Em-
manuel Galea, ep. aux. Melitensis in Malta, Eduardus Schick, ep. aux. 
Fuldensis in Germania, Laurentius Jáger, arch. Paderbornensis in Ger-
mania, Ioseph Descuffi, arch. Smyrnensis in Turchia, Bernardus Yago, 

arch. Abidjanensis in África occidentali, Ioseph Maurer, arch. Su-
crensis in Bolivia, Demetrius Mansilla, vic. cap. Burgensis in Hispania, 
Laurentius Shehan, arch. Baltimorensis in Statibus Foederatis Americae 
Septemtrionalis, Isaac Ghattas, ep. Copto-Catholicus Thebensis in 
Aegypto, Alexander Renard, ep. Versaliensis in Gallia, Casimirus Mor­
cillo, arch. Caesaraugustanus in Hispania, Anicetus Fernández, magi-
ster generalis O. P., Ioseph Urtasun, arch. Avenionensis in Gallia, 
Paulus Yü Pin, arch. Nanchimensis in Sina, Antonius van den Hurk, 
arch. Medanensis in Indonesia, Victorius Costantini, ep. Suessanus in 
Italia, Emmanuel Talamás, ep. Civitatis Juarezensis in México, Her-
mannus Wittler, ep. Osnabrugensis in Germania, Ioseph Cirarda, ep. 
aux. Hispalensis in Hispania, Henricus Nicodemo, arch. Barensis in 
Italia, Paulus Gouyon, arch. coad. Rhedonensis in Gallia, Iacobus Flo­
res, ep. Barbastrensis in Hispania, Conradus de Vito, ep. Lucknovensis 
in India, Marcellus Lefebvre, superior generalis C. S. Sp. 

Interea prosequentur suffragationes circa cap. I I de sacra Liturgia. 

1 

EM.MUS P. D. IACOBUS CARD. D E BARROS CÁMARA 
Archiepiscopus S. Sebastiani Fluminis Ianuarii 

Venerabiles Fratres, 

Nomine centum triginta trium episcoporum Brasiliae qui mecum 
cap. I I schematis de Ecclesia examini subiecerunt, coram vobis, rev.mi 
Patres conciliares, magna cum reverentia denuo adstamus, ad quasdam 
observationes proponendas. 

In primis quidem, verbum complexivum faceré volumus de toto 
cap. I I , cuius tamen qualitates et agnovimus et laudamus. Quod autem 
bonum est, optimum fieri posse putamus, si nimiae repetitiones omit-
tantur eiusdem assertae veritatis, et praecipue si non tam insistenter 
curetur reaffirmandi, iterum ac iterum, doctrinam de primatu Petri eius­
que successoris, ac si latere potuisset in mentibus Patrum aliqua restric-
tio circa talem veritatem revelatam, cui denique, sollemni hac occasione, 
episcopi Brasiliae omnimodam adhaesionem exprimere desiderant. Aliter 
vero ac timere videntur redactores cap. I I , ita tenemus et affirmamus 
collegialitatem episcopalem ut, in mente nullius nostrum, umquam 
apparuisse videbatur detrahere, nec theologice nec in praxi, ex aucto­
ritate et dignitate Summi Pontificis. E contra ipsa evidentiam aperit 
intimae unionis ceteros episcopos inter et Petri successorem, sine cuius 

directione collegium episcopale, in se suoque exercitio, nec concipi 
potest. 

Nobis praeterea placuisset collegialitatem hanc detegere fundatam 
non in historias rationibus dumtaxat, vel iuridicis et practicis exigen-
tiis, verum, ex divina ordinatione, in ipsa sacramentalitate episcopatus, 
qua membra collegii episcopi constituuntur, independenter ab effectiva 
quorumdam participatione in collegiali actione. 

De modo autem iuridice hanc collegialitatem structurandi, mandari 
deberé putamus ad decretum de episcopis. Quare cum de ipso discep-
tabitur, nostram vobis mentem aperiemus...1 

Ceterum par. 15 huius capitis logice videtur ponendam esse in fine 
capitis, post praesentem par. 21. 

Observationes autem particulares ad Constitutionis textum, simul 
cum nominibus episcoporum opinantium et numero votorum pro una-
quaque emendatione, ne vestrae benevolae patientiae abutamur, secre­
taria tui Concilii scripto trademus. Dixi. 

Animadversiones additae: 
Animadversiones maioris momenti: 
I. Pag. 24, linn. 18-21. Dicatur: Quapropter, Ecclesiae consulere debuerunt 

etiam per successores, eadem divina missione, non quidem ut testes oculares resur­
rectionis et organa infallibilia revelationis, sed ut qui eam dijfunderent, sustenta­
ren t et pascerent. Rationes: 1) ut clarius indicetur differentia quae inter apostólos 
eorumque successores intercedit; 2) textus originalis est aliquomodo obscurus et 
videtur asserere apostólos esse fundatores, cum Christus conditor sit Ecclesiae; 
3) adiungitur « difíunderent » ut aspectus missionarius inhaerens functioni succes-
sorum apostolorum in luce ponatur. (Adprobaverunt 128). 

I I . Pag. 25, lin. 4. Omittantur verba « proinde declaramus et docemus », et 
dicatur: Ideo Episcopi ex divina institutione fideles edocent et pascunt. Ratio: ut 
clarius pateat Concilium nullam definitionem dogmaticam, in re, proponere. [Ad­
probaverunt 128). 

I I I . a) Pag. 26, lin. 30. Omittatur verbum «extraordinarii ». Ratio: est 
quaestio canónica, quae tota pendet a disciplina mutabili Ecclesiae, de qua, simul 
cum alus quaestionibus disciplinariis, ipso caelibatu non excluso, agendum erit 
in schemate de clericis, ubi § specialis inserenda foret de diaconibus et de caeteris 
ministris inferioribus. [Adprobaverunt 128). 

b) Pag. 26, linn. 40-41. Loco « decernere utrum tales diaconi sacra caeli­
batus lege adstringantur necne », dicatur: « decernere qua disciplina tales diaconi 
et quibus obligationibus ecclesiasticis obstringuntur ». [Adprobaverunt 125). 

IV. Pagg. 25-26, § 15. Ponatur § in fine huius capitis, post § 21 . Ratio: 
ordo logicus. (Adprobaverunt 133). 

V. Pag. 27, linn. 3-5. Pro « eadem ratione... inter se coniunguntur » dicatur: 
« ita... inter se divina ordinatione coniunguntur ». Ratio: ne videatur agi de mera 
comparatione rhetorica, et ut respondeatur verbis « statuente Domino » lin. 2. (Ad­
probaverunt 133). 

VI . Pag. 27, linn. 9-11. Omittatur. Ratio: statim lineis sequentibus, et expli-
citius, idem dicit. (Adprobaverunt 129). 

V I L Pag. 27, lin. 16. Omittantur verba « et numquam sine hoc capite ». Ra­
tio: res iam positive dicitur in textu, et illud « et numquam sine hoc capite » tan­
tum apologetice videtur hic positum. [Adprobaverunt 126). 

V I I I . Pag. 27, lin. 16. Omittatur verbum « indivisum ». Ratio: disputatur de 
uno vel duplici, licet inadaequate distincto, subiecto. (Adprobaverunt 131). 

IX. Pag. 27, linn- 24-27. Sic immutetur propositio: « Sicuti in Collegio illo, 
Summus Pontifex, cuius suprema potestas a Christo procedit ad fratres suos con­
firmandos (Le. 22, 32) in aedificationem, non in destructionem (2 Cor. 10, 8) 
Corporis Christi, quod est Ecclesia, (cf. Col. 1, 18) cum apostolorum successo­
ribus filios general et oves pascit usque ad mensuram aetatis plenitudinis Christi 
(Eph. 4, 13); ita episcopi primatum... ». Ratio: melius definiuntur, ex utraque 
parte, relationes collegium episcoporum inter et S. Pontificem. (Adprobaverunt 96). 

X. Pag. 27, linn. 30-34. Omittatur haec periodus. Rationes: 1) nulla adest 
ratio ut in isto loco ponatur; 2) quae in textu dicuntur, nondum constant utrum 
dicenda sint ex iure ecclesiastico an ex ture stricte divino. (Adprobaverunt 131). 

XI. Pag. 27, lin. 38. Addatur: « vel non renuat ». Ratio: patet. (Adproba­
verunt 130). 

XII . Pag. 28, linn. 8-10. Omittatur: « Qua de causa etc. ». Ratio: cum iam 
antea dictum idem fuerat. (Adprobaverunt 130). 

X I I I . Pag. 29, linn. 15-19. Omittatur. Ratio: videtur extra contextum, cum 
primo sermo sit de missione a Christo data, dum hic potius agitur de missione 
canónica. (Adprobaverunt 128). 

XIV. Pag. 29, linn. 27-28. Omittatur «Fideles... cohaerere debent». Ratio: 
non tantum quia videtur aliquid nimis dicere, sed etiam quia in fine huius capitis 
(cf. pag. 31, linn. 38-40) idem melius et praecisius dicitur. (Adprobaverunt 131). 

XV. Pag. 29, lin. 24. Omittatur « sub lumine Sancti Spiritus illustrant ». 
Ratio: praeterea quod de hac propositione potest disputan, faciliter abusibus an-
sam praebebit. (Adprobaverunt 128). 

XVI. Pag. 30, linn. 3-10. Omittatur. Ratio: est mera repetitio Concilii Vati­
cani I cuius doctrina confirmatur prooemio, et nulla habetur ratio ad hanc repeti-
tionem faciendam. (Adprobaverunt 130). 

XVII . Pag. 30, lin. 20. Post « exegetarum », addatur: « necnon et sensu fide­
lium ». Ratio: patet ex bulla Ineffabilis Deus et const. apost. Munificentissimus 
Deus. (Adprobaverunt 132). 

XVII I . Pag. 30, linn. 23-29. Omittatur. Ratio: non explicatur in contextu, 
et non videtur necessitas nec specialis utilitas illud asserendi hoc loco. (Adproba­
verunt 130). 

XIX. Pag. 30, lin. 32. Omittatur: « quam ipse offert vel offerre facit ». Ratio: 
propositio omnino inutilis et in secunda parte aliquo modo curiosa. (Adproba­
verunt 127). 

Aliae animadversiones: 
XX. Pag. 23, lin. 3. Pro « instituit » dicatur: « posuit ». Ratio: ministrationes 

non possunt instituí. (Adprobaverunt 132). 
XXI. Pag. 23, lin. 4. Adiungatur: 1 Cor. 12, 20 ss. (Adprobaverunt 132). 
XXII. Pag. 23, lin. 10. Pro « ac super » dicatur: « ceterosque ». (Adprobave­

runt 133). 

XXIII . Pag. 23, lin. 18. Pro « principium ac visibile fundamentum » dicatur: 
« visibile principium ac fundamentum ». {Adprobaverunt 132). 

XXIV. Pag. 23, lin. 24. Omittatur: « Christi... capite ». Ratio: stylus nimis 
abundans et assertio minus praecisa, nam Summus Pontifex non est caput Christi, 
uti videtur asseri in textu. {Adprobaverunt 133). 

XXV. Pag. 24, lin. 1. Addatur post «Eos »: testes Christi, testante cum ipsis 
Spiritu Sancto {lo. 15, 26 s.; Act. 1, 8; 5, 32; 15, 28). Ratio: ut indicetur intima 
connexio inter Apostólos testes Domini et Spiritum Sanctum Testem Domini. 
{Adprobaverunt 132). 

XXVI. Pag. 24, lin. 5. Pro « regerent » dicatur: « pascerent ». Ratio: magis 
biblicum et magis accommodatum modo sentiendi hodierno. {Adprobaverunt 133). 

XXVII. Pag. 24, lin. 6. Corrigatur: lo. 20, 23. {Adprobaverunt 133). 
XXVIII . Pag. 24, linn. 11-14. Omittatur. Ratio: textus non videtur esse ad 

rem et ipsa propositio non videtur omnino clara. Sat convenit ut periodus finiatur 
cum voce: « universalem ». {Adprobaverunt 133). 

XXIX. Pag. 24, linn. 28-29. Omittatur, post verbum « gregi ». Ratio: textus, 
quamvis biblicus, non est ad rem. {Adprobaverunt 133). 

XXX. Pag. 24, lin. 35. Videtur curiosum in textu citato Sancti Petri omissa 
esse verba « ñeque turpis lucri gratia ». (Adprobaverunt 133). 

XXXI. Pag. 24, linn. 36-39. Omittatur. Ratio: mera repetitio praecedentis; 
praeterea in textibus primitivis non est clara differentia inter presbyteros et epi­
scopos. Curiosa videtur periodus illa de «accepti mandatis ». (Adprobaverunt 
133). 

XXXII. Pag. 25, linn. 5-6. Supprimatur citado ex Le. 10, 16-17. Ratio: non 
est ad rem, cum sermo in textu de 72 discipulis Domini. (Adprobaverunt 132). 

XXXIII . Pasí. 27, linn. 5-6. Aliquomodo sic immutetur: « Quam indolem col-
lezialem sacri episcopatus iam perantiquus usus innuit ». Ratio: est argumentado 
cmaedam late dicta de collesialitate, quae per oarticulam relativam praecedenti pro-
positioni melius nectitur. (Adprobaverunt 133). 

XXXIV. Pag. 27, § 16. In tota ista § (quod valet etiam oro § 19) nimis oceur-
rit vox « romanus Pontifex ». Nonne conveniret ootius sermonem faceré de « Suc­
cessore Petri » vel de « Summo Pontifice »? (Adprobaverunt 132). 

XXXV. Pag. 27, lin. 35. Pro « exerceri potest » ponatur: exercetur. Ratio: 
patet. (Adprobaverunt 133). 

XXXVI. Pag. 28, lin. 4. Dicatur: « visibile principium ad fundamentum ». 
(Adprobaverunt 133). 

XXXVII. Pag. 28, lin. 5. Pro « sunt » ponatur: sint. Ratio: videtur melius 
esse afftrmare illam unitatem quodammodo inítium suum sumere ab ipsa Episcopi 
actione. (Adprobaverunt 130). 

XXXVIII . Pag. 28, lin. 18. Pro « disciplinae » dicatur: communionis. (Adpro­
baverunt 132). 

XXXIX. Pag. 23, linn. 1-2. Ita dicatur: « Christus Dominus, ad Corpus suum 
augendum et nutriendum, varias in eo ministrationes, praesertim stabiles, po-
suit ». Ratio: redactio brevior et clarior. (Adprobaverunt 129). 

Em.mo card. D. Jaime de Barros Cámara, exc.mi DD. Caetano Antonio Lima 
dos Santos, Hamleto de Angelis, Cristiano de Araúio Pena, Gabriel Paulino Bueno 
Couto, Joáb Rezende Costa, Eugenio de Araúio Sales. José Goncalves Costa, Her­
minio Malzone Hugo, Edilberto Dinkelborg, José Medeiros Delgado, José Maria 

Pires, Helder Pessoa Cámara, Walfrido Vieira, José Vicente Távora, Joáo de 
Souza Lima, Amadeo González Ferreiros, Ladislau Paz, Henrique Gelain, José 
Costa Campos, Martinho Michler, Cesário Alexandre Minalli, Joaquim de Lange, 
Joáo Hoffmann, Aloisio Lorscheider, David Picáo, Alberto Etges, Joáo Muniz, 
Augusto Petró, Victor Tiebeek, Guido Casullo, Candido Padim, Milton Correia 
Pereira, Manoel Tavares de Araujo, Walmor Batu Wichrowski, Eliseu Mendes, 
Afonso Niheus, Benedito Coscia, Alano Maria Du Noday, José Gomes, Ruy Serra, 
Henrique Golland Trindade, Carlos Gouvéa Coelho, Jaime Luiz Coelho, Cornelio 
Chizzini, Fernando Gomes dos Santos, Geraldo Fernandes, Benedito Zorzi, Diogo 
Parodi, Pedro Felipak, Antonio Almeida Moraes Júnior, José Hascher, Afonso Ma­
ria Ungarelli, Francisco Austregésilo Mesquita, Altivo Pacheco Ribeiro, Honorato 
Piazzera, Aniger Francisco Maria Mellilo, Tomás Vaquero, José Thurler, Fran­
cisco Borja do Amaral, Antonio Zattera, Anselmo Pietrulla, Hugo Bressane de 
Araujo, José Adelino Dantas, Alonso Silveira de Mello, Marzi Adalberto Dome-
nico, José André Coimbra, Adolfo Luiz Bossi, Manoel da Silveira D'Elboux, Paulo 
Hipólito Liborio, José de Medeiros Leite, Tiago Ryan, Paulo Rolim Loureiro, 
Antonio Batista Fragoso, José Melhado Campos, Ernesto de Paulo, Agnelo Rossi, 
Edmundo Luiz Kunz, Manuel Pedro da Cunha Cintra, Clemente Isnard, Augusto 
Carvalho, Geraldo Maria de Moraes Penido, Raimundo Castro e Silva, Juan Bat-
tista Przyklenk, Miguel D'Aversa, José Newton de Almeida Batista, Giocondo 
Maria Grotti, Alexandre Goncalves do Amaral, Gregorio Warmeling, Carlos Eduar­
do Bandeira de Meló, José D'Angelo Neto, Luis Victor Sartori, Bernardo José 
Bueno Mieli, Felipe Tiago Broers, José Lamartine Soares, Epaminondas José de 
Araujo, José Mauro R. de Alarcon Santiago, Serafim Fernandes dos Santos, Joáo 
Batista da Mota e Albuquerque, Florencio Sisinio Vieira, José Nicomedes Grossi, 
Joao José da Mota e Albuquerque, Quirino Adolpho Schmitz, Francisco Zaiek, 
Belchior Joaquim da Silva Neto, Acacio Rodrigues Alves, Freí Felicio da Cunha 
Vasconcelos, Othon Motta, José Varani, José Eugenio Correia, Manoel Pereira 
da Costa, Wilson Laus Schmidt, Geraldo Ferreira Reis, Osear de Oliveira, José 
Bezerra Coutinho, Vicente Marchetti Zioni, Climerio Almeida de Andrade, José 
Alves Trindade, José Pedro de Araujo Costa, Arcangelo Cerqua, Camilo Faresin, 
Adriano Hipólito, Antonio Mendonca Monteiro, Alberto Gaudéncio Ramos, Claudio 
Colling, Vicente de Paulo Araujo Mattos, José Lázaro Neves, José de Almeida 
Batista Pereira, Nivaldo Monte, Daniel Tavares Baeta Neves, José de Aquino Pe­
reira, Jaime Schuck, Vicente Scherer. 

Moderator: Continuando sufíragationem circa emendationes ad 
cap. I I de sacra Liturgia, excmus secretarius generalis leget textum 
emendationis. 

Secretarius generalis: Ad art. 44, emendatio decima tertia: pag. 176, 
lin. 18 (velitis conferre textum integrum in parte fasciculi quae indicata 
est), post verbum « Concelebratio », addatur: « qua unitas sacerdotii 
opportune manifestatur ». 

2 

EM.MUS P. D. FERDINANDUS CARD. CENTO 

Venerabiles Fratres, humanissimi Observatores et Auditores, 

Magni, immo maximi ponderis quaestio sacrosancto Concilio pro­
posita est circa restituendam an non disciplinam effectivam diaconatus 
in Ecclesia. Brevissime loquar, nam de hoc « sat prata biberunt ». 

Utraque ex parte, em.mi ac exc.mi Patres suam sententiam solidis 
sustinuerunt argumentis, quae, absque dubio, omnes nos ad seriam 
meditationem invitarunt. 

Quomodo negari posset, certis saltem in nationibus, ut asseruit 
em.mus Landázuri, supradictam restitutionem prorsus desiderabilem 
esse, ad maiora bona spiritualia procuranda populo christiano? 

Nihilominus, quomodo non praeoccupari, prout em.mus Bacci in-
sinuavit, de consequentiis praevidibiliter derivantibus quoad caeliba-
tum ecclesiasticum, qui — dictum sit nullimode offendendo venerandam 
Ecclesiam orientalem — viget a saeculis in Ecclesia Latina? 

Fisus proinde interpretem esse multorum sodalium, quorum aliqui 
iam meae propositioni adhaeserunt, votum exprimo ut, in ultima pe­
riodo pag. 26 huius schematis dicatur: « Quo in casu, salva semper sit 
sacra lex caelibatus ». 

Si hoc modo, numerus diaconorum quantitative minor erit, magis 
tamen qualitative consentaneus erit traditioni latinae Ecclesiae. Dixi. 

Moderator: Velit loqui exc.mus D. Ioseph Slipyj, arch. Leopolitanus 
Ucrainorum, et accedat ad microphonium exc.mus D. Emmanuel Galea, 
ep. aux. Melitensis in Malta. 

[Magnus plausus fit in aula. Prima vice enim in Concilio locuturus 
est exc.mus D. Slipyj qui, per 18 annos in carcere detentus pro sua 
fidelitate Sedi Apostolicae, mense februario elapso liberatus est. Valde 
tamen commotus animo, exc.mus D. Slipyj pro hac die verbo renun-
tiavit]. 

Loquatur exc.mus D. Emmanuel Galea, ep. aux. Melitensis in 
Malta, et accedat ad microphonium exc.mus D. Eduardus Schick, ep. 
aux. Fuldensis in Germania. Exc.mum D. Ioseph Slipyj cum gaudio 
audiemus crastina die. 

3 

EXC.MUS P. D. EMMANUEL GALEA 
Episcopus tit. Trallianus in Asia, aux. Melitensis 

Em.mi Praesides, venerabiles Patres, 

Mihi in animo est pauca dicere de cap. I I de Ecclesia in universum, 
et deinde breviter de par. 13 in particulari. 

Quoad primum, hoc caput, uti exstat, facile approbari potest/ 
salvis emendationibus a Patribus quoad singula iam propositis vel pro-
ponendis; tamen, ni erro, magis compleri et melius ordinari posse 
videtur. 

Primum quidem, materia quae ...3 tractatur magis compleri potest. 
Compertum est enim in Ecclesia adesse duplicem hierarchiam iuris 

divini, scil.: hierarchiam Ordinis, quae constat episcopis, presbyteris et 
ministris, et hierarchiam iurisdictionis, quae complectitur Summum 
Pontifica tum et episcopatum. 

Iamvero, in hoc capite, quod ex professo tractat de hierarchia Ec­
clesiae, de hac distinctione nulla fit mentio, atque ideo non constat de 
quanam hierarchia agatur, utrum de alterutra an de utraque. Quinimmo, 
cum in diversis paragraphis frequens sermo fiat de Summo Pontifice, de 
episcopis, de presbyteris et de diaconis, apparet dúo memorata genera 
hierarchiae promiscué usurpan. 

Deinde, ut secundo loco dixi, huius capitis materia melius ordinari 
potest. 

Nam, ut in ipso titulo enunciatur, agendum est in hoc capite de 
duabus rebus, scil.: de hierarchia Ecclesiae in genere et de episcopatu 
in specie. Quare paragraphorum ordo iuxta hanc duplicem materiam 
statuendus videtur. 

Manente ergo in loco suo par. 11, ubi habetur introductio totius rei 
tractandae, par. 14 et 15 loca mutabunt et materia sic melius disponetur, 
ut agatur primum de hierarchia in genere, videlicet par. 12: de institu-
tione duodecim apostolorum; par. 13: de apostolorum successoribus, 
seu de episcopis; par. 14: de episcoporum cooperatoribus, seu de pre­
sbyteris et de diaconis; et par. 15: de natura sacramentali episcopatus, 
presbyteratus et, si Patribus placet, diaconatus. 

His de hierarchia in genere dictis, agetur in specie de episcopatu in 
par. 16-21 ut in schemate prostant. 

Nunc aliquid dicendum in particulari circa par. 13: de episcopis 
successoribus apostolorum. 

Certum est ex Ecclesiae doctrina episcopos esse apostolorum suc­
cessores. Sed ad bene intelligendum ambitum huius successionis, di-
stinctio omnino facienda est inter facultates a Christo Domino apostolis 
traditas.4 Quaedam enim facultates ita eis datae sunt ut essent ipsis 
propriae et personales, tamquam apostolis, ut infallibilitas personalis 
et potestas instituendi per totum orbem terrarum ecclesias particulares. 
Istae facultates certo 5 non transierunt in successores. Aliae vero facul­
tates eis datae sunt ut pastoribus ecclesiarum, ut sunt facultas docendi, 
sanctificandi et regendi oves proprias. Hae facultates transiré debebant 
ad successores. 

Haec distinctio, ut videtur, facienda est ut praecaveantur fáciles 
errores. Meo iudicio, ex hac distinctione pendet etiam quaestio de col-
legialitate episcoporum, de qua muí tum disceptatur in hoc capite. 

Nam certum est duodecim apostólos collegium, ex Christi Domini 
volúntate, constituisse. Sed an haec collegialitas computari debeat inter 
praerogativas quae ad successores eorum transiré deberet et quo sensu, 
difficifior est quaestio. 

Equidem candide fateor me suíflcienti scientia carere ut huic quae-
stioni responderé audeam. Rogo ergo venerabiles Patres conciliares et 
ill.mos peritos, qui his studiis incubuerunt, ut videre velint an ex luce 
huius distinctionis aliquid certum possimus statuere de hac quaestione. 
Dixi. 

In textu scripto tradito: 1 quamvis. 2 possit. 3 hic. 4 datas. 
5 deest. 

Animadversiones additae: 
Opinio mea circa episcoporum collegialitatem, si quid valet, haec est. 
1. Iesus Christus duodecim apostolis a se electis, ut singulis, contulit omnem 

potestatem quam ipse a Patre acceperat, in toto orbe terrarum exercendam; sub 
dependentia Petri. Attentis enim extraordinariis adiunctis primae fundationis Ec­
clesiae suae, máxime expediens erat ut non unus sed plures, sicut erant iam in 
gratia confirmad et infallibilitate donati, ita haberent singuli potestatem Eccle­
siam diífundendi in toto orbe terrarum. 

2. Hinc oportebat ut vinculum quoddam existeret non solum inter apostólos 
et Petrum, caput, sed etiam inter ipsos, ut Ecclesiae difíusio ordinatim procederet. 
Ob hoc vinculum apte dicitur apostólos in collegium constituios esse. 

3. Sicut iure divino Petrus debebat habere successorem; ita eodem iure apo­
stoli successores habere debebant, qui sunt episcopi quibus tamen illa potestas 
universalis non est transmissa, tum quia, diffusa iam per apostólos Ecclesia, non 
erat amplius necessaria, tum quia, multiplicato episcoporum numero, confusionem 
potius ingereret. 

4. Quare, post apostolorum mortem, successores eorum, vinculum quidem cum 
Petri successore retinuerunt, vinculum autem inter se amiserunt; et ideo nullum 

collegium sensu iuridico sumptum, amplius exstat episcoporum, sed tantum ordo 
hierarchicus divina institutione in Ecclesia constitutus. 

Ex his principiis haec sequuntur: 
a) Romanus Pontifex potestatem iurisdictionis habet in universam Ec­

clesiam; scilicet in omnes fideles et episcopos. 
b) Summus Pontifex non potest ordinem episcoporum abrogare et Eccle­

siam regere ipse solus vel per suos delegatos. 
c) Episcopi non tantum ex caritate, ut ceteri fideles sed obligatione ex 

ipsa eorum divina ordinatione orta, tenentur promoveré non solum bonum suae 
quisque dioecesis sed etiam confirmationem Ecclesiae, ubicumque est iam consti­
tuía, sed etiam eiusdem extensionem in totum orbem. 

d) Ad hoc in praxim deducendum, episcopi omnes, vel complures eorum, 
possunt simul convenire et vota sua pro bono alicuius portionis Ecclesiae vel 
totius Ecclesiae Summo Pontifici submittere. 

e) Summus Pontifex potest episcopos audire aut convenire ad secum trac-
tandum de negotiis universae Ecclesiae, quoties sibi videtur, et hoc potest effi-
cere sive rogando sive iubendo. 

Moderator: Legatur altera emendatio in schemate de sacra Liturgia, 
ad suff raga tionem. 

Secretarius generalis: Decima quarta emendatio: pag. 176, lin. 21 
(quae respondet pag. huius fasciculi 28, lin. 13) ... [cf. pag. 282]. 

4 

E X C M U S P. D. EDUARDUS SCHICK 
Episcopus tit. Araditanus, aux. Fuldensis 

Venerabiles Patres, 

Loquor nomine Patrum conciliarium linguae germanicae necnon 
conferentiae episcoporum Scandinaviae. 

Requiri nobis videtur apto loco in cap. I I plenior atque profundior 
expositio eorum, quae dicuntur de presbyteris et de Ecclesiis localibus, 
ne suspicio oriatur nos non satis aestimare momentum theologicum Ec­
clesiae localis et presbyteratus, aeque difficilis quam maximi momenti in 
cura animarum nostris temporibus.1 

In cap. I I huius schematis plus quam trecentae lineae de episcopis, 
et minus quam triginta de presbyteris agunt. Digna aestimatio episcopa­
tus et dioecesium tam theologica quam practica, quam omnes nos desi-
deramus, non cederé debet in detrimentum Ecclesiae localis et presby­
teratus. 

Nonne multa eorum, quae in cap. I I de episcopis dicuntur, specia-
tim de eorum muñere docendi, sanctificandi atque regendi, et quae tem-

poribus Ecclesiae Patrum ab ipsis episcopis et fieri poterant et fiebant, 
temporibus hodiernis non tam ab episcopis ipsis quam a presbyteris 
praestantur fidelibus? Nonne máxima ex parte sunt presbyteri, qui evan­
gelium praedicant, qui Eucharistiae praesunt, qui sacramenta admini-
strant, qui pastoralem pro singulis curam habent? 

Desideratur igitur ut functio propria, responsabilitas et dignitas 
Ordinis presbyterorum multo magis extollatur. 

Haec consideratio Ordinis presbyteratus eo ipso nos ducit ad rem 
maximi momenti, quae est Ecclesia loci seu paroecia sensu non tam ad­
ministrativo quam potius theologico. Schema nostrum statim incipit 
ab illa Ecclesia universali, quam in Novo Testamento praesertim episto­
lae S. Pauli sic dictae cap ti vi ta tis considerant. Sed negligitur conceptus 
ille aeque originalis vocis « ekklesia », quae est Ecclesia tamquam com­
munitas christifidelium alicuius civitatis vel loci. S. Paulus in magnis 
suis epistolis vocem « Ecclesia » adhibens non tam utitur voce hac pro 
Ecclesia universali nec pro Ecclesia illa, quae natione aut dioecesi con-
stituitur, sed potius et primarie pro communitate christiana alicuius ci­
vitatis: Ecclesia Thessalonicensium (2 et 2 ad Thess.), « Ecclesia Dei, 
quae est Corinthi » (1 et 2 ad Cor. in initio), immo pro communitate 
christianorum, quae congregatur in aliqua domo ad Eucharistiam cele-
brandam (ad Rom. 26, 5; 1 ad Cor., 11, 18, etc.). Imago corporis Chri­
sti in textu classico, 1 Cor. cap. 12, applicatur primarie communitati 
christianorum in civitate Corinthiaca. 

Ita paroecia sensu theologico vel communitas christifidelium alicuius 
loci, quae ad Eucharistiam celebrandam convenire solet, ipsa est secun­
dum Novum Testamentum « Ecclesia », est non tantum aliqua « sectio » 
administrativa Ecclesiae, sed est vera repraesentatio et manifestatio Ec­
clesiae universalis, in qua repraesentatione non tantum pars, sed totus 
Christus ut dominus Ecclesiae vivit et vivificat et illud mysterium agit, 
quo maius nec tota et universalis Ecclesia habet (cf. Apocalypsim S. Ioan­
nis, in cap. 1, a vers. 10 usque ad 20, et epístolas ad septem Ecclesias 
Asiae Minoris, ibidem, cap. 2 et 3).2 Ecclesia localis sensu strictissimo 
seu communitas localis per verbum Dei et corpus Christi adunita et Ec­
clesia universalis sunt quodammodo dúo poli essentiales unius eius-
demque Ecclesiae. 

Decretum nostrum careret aliquo aspectu fundamentali, si non con-
sideret Ecclesiam sensu pleno, nempe Ecclesiam universalem repraesen-
tatam semper et ubique 3 Ecclesiis localibus. Indigemus hoc fundamento 
ecclesiologico ad bene ponderandum momentum theologicum tum 4 pa-
roeciae et eius liturgiae tamquam liturgiae Ecclesiae cum parochi eiusque 
muneris pastoralis.5 

Quae ita desiderantur facili conamine addi possunt apto loco sche­
matis. Indicationem istius loci et textum, qui correspondet huic propo-
sitioni, exhibui in scriptis secretariatui generali.6 Dixi. 

In textu scripto tradito: 1 deest. 2 deest. 3 deest. 4 deest. 
5 deest. 6 commissioni conciliari. 

Nomina Patrum conciliarium linguae germanicae qui interfuerunt conven-
tui die 3 octobris 1963 habito: exc.mi PP. DD. Angerhausen, ep. aux. Essen-
diensis; Aufderbeck, ep. aux. Fuldensis; Baaken, ep. aux. Monaster.; Bliestle, 
sup. gen. M.S.F.; Bolte, ep. Fuldensis; Buchholz, praef. ap. Shihtsienensis; Buch-
kremer, ep. aux. Aquisgran.; Cleven, ep. aux. Colonien.; Cobben, ep. Helsin-
kien.; card. Dbpfner, arch. Monac. et Frising.; Drzecnik, ep. Mariboren.; Ema-
nuel, ep. Spiren.; card. Frings, arch. Colonien.; Fürstenberg, ep. Abercornen.; 
Graber, ep. Ratisbonen.; Geiger, prael. nuil. Xinguen.; Gnadinger, ep. aux. Fri-
burgen.; Grimm, ep. Zinceuvensis; Hartl, vic. ap. Araucaniaen.; Hasler, ep. 
S. Galli; Hiltl, ep. aux. Ratisbonen.; Hoeck, abb. praes. Congr. Helveticae 
O.S.B.; Hohne, vic. ap. Rabaulen.; Janssen, ep. Hildesheim; Kaiser, prael. nuil. 
Caravelien.; Kelleter, ep. Bethlehem; Kempf, ep. aux. Herbipolen.; Kemerer, ep. 
Posaden.; card. Kbnig, arch. Vindobonen.; Koppmann, vic. ap. Vindhoeken.; 
Kbster, ep. Gurcen.; Kühner, prael. nuil. Tarmen.; Lehnhard, ep. aux. Bam-
berg; Leiprecht, ep. Rottenburgen; Neuhausler, ep. aux. Monacensis; Nordhues, 
ep. aux. Paderbornen.; Pietrulla, ep. Tubaracensis; Pietsch, ep. aux. Secovien.; 
Pohlschneider, ep. Aquisgranen.; Przyklenk, ep. Januarien.; Raíble, ep. tit. Ane-
muren.; Reiterer, ep. Lydenburgen.; Reuss, ep. aux. Moguntin.; Rudloff, ep. 
aux. Osnabrugen.; Rusch, adm. ap. Oenipontanus; Schaffran, ep. aux. Vratisla-
vien.; Scháufele, arch. Friburgen.; Schoiswohl, ep. Secovien.; Schmidt, ep. aux. 
Treviren.; Schneider, arch. Bambergensis; Simons, ep. Indoren.; Splett, ep. 
Gedanen.; Spülbeck, ep. Misnen.; Stangl, ep. Herbipolen.; Taylor, ep. Holmiae; 
Tenhumberg, ep. aux. Monasterien.; Theissing, ep. aux. Berolinen.; Verwoort, 
ep. tit. Baricen.; Volk, ep. Moguntin.; Weber, ep. Iceuven.; Weinbacher, ep. 
aux. Vindobonen.; Westermann, ep. Sambalpuren.; Wember, vic. ap. Norvegiae 
Septemtrion.; Zauner. ep. Lincien.; Zimmermann, ep. aux. Augustan. Vindel. 

Animadversiones additae: 

Textus propositi inserendi, respective mutandi. 
In n. 7 cap. I, pag. 11, post lin. 33 ut pars distincta addatur textus qui se-

quitur, vel similis: « Haec Dei et Christi Ecclesia veré existit in quacumque Ec­
clesia locali, quae propterea ab apostólo Ecclesia vocatur (1 Thess. 1, 1; 2 Thess. 
1, 1; 1 Cor. 1, 2; 2 Cor. 1, 1; Rom. 16, 4 s. etc.), cuique ab ipso etiam imago 
corporis Christi applicatur [1 Cor. 12, 12-27). In tales Ecclesias Deus fidéles con-
gregat per Evangelium Christi. In unaquaque earum celebratur mysterium coenae 
Dominicae, quo maius nec tota et universalis Ecclesia agere potest, quoque Chri­
stus integer inter suos ubique praesens in quavis communitate sese exhibet sym-
bolum eius unitatis et caritatis, qua omnes inter se coniunctos esse voluit (cf. Denz. 
873 a). His communitatibus, licet exiguis et pauperibus, Christus totus adest per 
Spiritum unum, quo omnes et vivificantur et inter se uniuntur, Spiritu nempe 
amoris, solatii et spei, qui sua cuique charismata singulis tribuit, ut variis donis 

unum corpus efficiant et mundo reddant testimonium spei vocationis suae. Etsi 
igitur Ecclesiae locales non mera sua externa aggregatione universalem Christi 
Ecclesiam efficiant, tamen non merae partes administrativae Ecclesiae existunt. Sed 
unaquaeque Ecclesia localis vera repraesentatio est Ecclesiae totius et universalis, 
quae ipsa in illa propriam suam vitam agit ». 

Post pag. 26, lin. 27 (in fine istius incisi), addatur: « Cum pascunt Ecclesiam 
localem, sciant sese ministrando ita praeesse communitati locali, ut ista digne vo-
cari possit illo praeclaro Ecclesiae nomine, quo unus et totus populus Dei insi-
gnitur ». 

Pag. 26, lin. 6, deleátur: « secundae dignitatis ». Ratio: id, quod his verbis 
dicitur, in eodem con textu iam bis urgetur (« licet pontificatus apicem non habent »; 
« cooperatores ordinis episcopalis »; insuper ista verba (praesertim in linguas ver­
náculas translata) potius despectum presbyteratus insinuare videntur. 

Pag. 25, linn. 38 s.: potius dicatur: «Ministerium ecclesiasticum divinitus 
institutum diversis ordinibus constat, qui antiquitus vocantur: episcopatus) presby­
teratus, diaconatus ». Ratio est haec: evitetur insinuatio positiva, iam in Novo 
Testamento distinctionem existere claram et certam inter nomina episcopi et pre-
sbyteri; cum saepe in schemate sermo sit de ministerio ecclesiastico, quod verbum 
etiam dicitur de episcopis et presbyteris, « ministri » ne dicantur de solis diaconis; 
quoad commutationem vocis « Hierarchiae » in vocem « ministerii » vide infra. 

Titulus cap. I I (pag. 23) . Loco « De Constitutione Hierarchica Ecclesiae » po­
natur: « De ministerio ecclesiastico et in specie de episcopatu ». Ratio est haec: 
schema ipsum toties urget potestates in Ecclesia esse ministeria seu diakonias. 
Novum Testamentum sedulo evitat ad haec ministeria significanda vocem « arche » 
et similia; «Hierarchia» potius insinuat dominationem quam ministerium; in 
terminología, qua primo haec vox adhibita est, ea non significabatur oppositio mi­
nisterii et populi, sed totius Ecclesiae structura. Insuper ex iisdem rationibus optan-
dum esset, ut etiam alibi vox ista expungatur. 

5 

E X C M U S P. D. L A U R E N T I U S J A E G E R 

Archiepiscopus Paderbornensis 

Em.mi et rev.mi Patres, 

Cum tam multa et óptima dicta sint de collegialitate episcoporum, 
quibus plañe assentior, liceat mihi breviter quasdam adnotationes ad-
iungere: 

1 . Iam clara verba prolata sunt de praerogativis illis extraordinariis 
apostolorum, quae non transierunt in episcopos eorum successores. Haec 
differentia magni momenti est etiam pro dialogo oecumenico, quia hoc 
modo tempus apostolorum distinguitur a tempore postapostolico Ec­
clesiae, quae tamen semper remanet apostólica. Puto quidem hanc dif-

ferentiam iam indican in textu schematis in n. 13, attamen in adnota-
tione 8 huius capitis hoc clarius possit declarari. Quare textum emen-
datum hic forsan inserendum tradidi Secretariatui.1 

2. Fundamenta biblica, patrística et litúrgica collegialitatis in hac 
aula iam sufficienter sunt expósita. Liceat mihi solummodo in memo-
riam revocare illa verba Christi: « Et ego rogabo Patrem et alium Para-
clitum dabit vobis, ut maneat vobiscum in aeternum »...2 Hoc loco 
Christus apostólos suos alloquitur et illis promittit Spiritum Sanctum 
apud eos manere non solummodo pro eorum tempore vitae, sed illum 
Spiritum veritatis, qui inducat in omnem veritatem, apud eos mansurum 
esse et in illis futurum in aeternum...3 Cum autem agatur de opere apo­
stólico in hoc mundo peragendo, ideo haec verba iam indicant succes­
sionem apostolicam episcoporum, quae Spiritu Sancto operante sacra-
mentaliter efficitur. 

3. Hac in aula pluries iam quaerebatur quomodo suprema et uni­
versalis potestas tam ab ipso Romano Pontifice quam a collegio apo­
stólico episcoporum suo capiti visibili unito exerceri potest. Ista Eccle­
siae institutio única est nec habet similem in mundi regiminibus. Ideo 
non potest comparan guberniis politicis. Ex hoc provenit menti huma-
nae quaedam intelligendi difficultas. Ecclesia enim est mysterium. Spi-
ritui Sancto attribuendum est eius mirabilis ac singularis constitutio. Ex 
assistentia eiusdem Spiritus Sancti Pontifex Romanus solemniter defi-
niens infallibilitate pollet, qua Christus Ecclesiam suam instructam esse 
voluit. ídem Spiritus Sanctus collegium episcoporum suo capiti unitum 
tam in solemnibus Concilii definitionibus quam in ordinario et univer­
sali magisterio ab errore servat immune. Vincula fidelitatis et oboedien-
tiae inter episcoporum ordinem et suum visibile caput connectuntur ca­
ritate divina, quam Spiritus Sanctus diffudit in corda nostra. Quia tota 
Ecclesia est communio Spiritus in caritate coadunata, iam S. Ignatius 
Antiochenus Romanam Ecclesiam appellavit « praesidentem in carita­
te ». Conceptibus iuridicis solis haec communio non potest intelligi. 

Finaliter unum tantum locum ex allocutione inaugurali huius Con­
cilii periodi in memoriam mihi liceat revocare. Beatissimus Pater dixit: 
« Huc, circa Nos, qui... in Petri apostoli successimus locum, cum eo 
tamen eamdem auctoritatem et munus obtinemus, vos, venerabiles Fra­
tres, convenistis, qui et ipsi apostoli estis, et a collegio apostólico ori­
ginan ducitis eiusque veri estis heredes; hic eadem fide eademque ca­
ritate coniuncti una preces fundemus; hic nos sine dubio superno dono 
fruemur Spiritus Sancti, praesentis, inflammantis, docentis, corrobo­
ran tis... ». 

Cetera in scriptis tradam. Gratias. 

In textu scripto tradito: 1 (Vide Appendix I ) . 2 (7o. 14, 16). 3 (lo. 
14, 17; 14, 26; 15, 26). 

Animadversiones additae: 

1. - Plene consentio iis, quae dicta sunt de praerogativis extraordinariis apo­
stolorum, quae non transierunt in eorum successores episcopos. Etiam pro dialogo 
oecumenismo haec differentia inter apostólos ipsos et episcopos magni momenti 
est, quia hoc modo distinguitur tempus apostolorum a tempore postapostolico Ec­
clesiae. Puto quidem hanc differentiam iam indicari in textu schematis n. 13 lin. 20 
et 38-39. Attamen optandum videtur, ut hoc clarius adhuc explanetur saltem in 
adnotatione octava pag. 33. Quare novum textum in talem notam inserendum 
trado secretariatui generali. (Vide Appendix I ) . 

I I . - 1. Fundamenta biblica collegii apostolorum iam claro modo in lucem 
sunt posita. Quodsi post Concilium apostolorum Scriptura plus minusve tacet de 
actionibus collegialibus apostolorum, debemus cogitare, nos solummodo fragmenta 
minima habere de ulterioribus apostolorum actis eorumque fine vitae. De cetero 
dispersio Apostolorum super orbem terrarum nil derogat eorum collegialitati. Nam 
collegium non sicut familia per localem cohaerentiam constituitur, sed per com-
munes praerogativas et communes deliberationes et actus. 

2. Verum est S. Paulum saepius largiori uti conceptu apostoli, qui et homi­
nes charismaticos apostolatui deditos amplectitur. Attamen ab his clare distin-
guuntur ipsi Apostoli proprii nominis, v. g. in prima epistola ad Corinthios, cap. 15, 
v. 5, ubi ait de Christo a mortuis resuscitato: « Et quia visus est Cephae et post 
hoc undecim ». Similiter pluries in hoc capite et iterum v. g. in epistola ad Galatas, 
cap. 2. 

3. Notum est, iam in Concilio Vaticano primo de mandato Deputationis de 
fide elaboratum esse schema constitutionis secundae: « De Ecclesia Christi », quo 
in schemate tam terminus « collegium » quam doctrina de collegio episcoporum 
proponitur. Textus illius schematis iam in notis huius schematis afferentur. (Vide 
Appendix I I ) . 

4 . Confirmare velim illa quae feria secunda optime sunt dicta de efficacitate 
coHegialitatis episcoporum. Haec enim doctrina dat fundamentum solidum confe-
rentiis episcoporum alicuius regionis, quae hodie tam necessariae sunt, ut effica-
cem collaborationem episcoporum promoveant. De cetero hoc modo declaran tur 
structurae historicae ecclesiarum orientalium et indicatur fundamentum patriar-
chatus, cuius ra tiones theologicae et iuridicae hac via clarescunt. 

5. Nec apostolus nec episcopus concipi potest solitarius et modo individuali-
stico, sed ex natura sua dicit relationem fraternam ad alios apostólos vel episcopos 
et ordinationem ad caput collegii tamquam ad unitatis principium visibile. Et 
haec est ordo totius structurae Ecclesiae. Nam et singula membra Corporis mystici 
non intelliguntur nisi per communionem cum aliis membris et per ordinationem 
ad hierarchiam. Similis ubique invenitur structura hierarchica Ecclesiae. Nam Epi­
scopus nunquam segrega tus est ab aliis episcopis, sicut iam eius ordinatio per 
tres episcopos ex antiquissima traditione designat. Sicut fidelium unitas efficitur 
non solum per Spiritum Sanctum, qui unitatis est increatum et invisibile princi­
pium, sed etiam per visibilia vincula cum fratribus et praepositis, ita etiam episco­
porum unitas non solum per invisibilem gratiam Spiritus Sancti constituitur, sed 
etiam per visibilem fraternam collegialitatem inter ipsos et per unitatis collegii 

visibile principium, quod est Romanus Pontifex. Et sic concludo, collegialitatem 
non solummodo confirman validis scripturae et traditionis testimoniis, sed inniti 
etiam intimae et universali structurae Ecclesiae. 

Appendix I. 
(Hic textus proponitur, ut inseratur in nota 8 cap. I ) . 
Apostoli ipsam Novi Testamenti revelationem immediate a Christo et Spi­

ritu Sancto recipientes sunt testes resurrectionis Domini nostri crucifixi, mortui 
et sepulti, insuper sunt fundatores Ecclesiae secundum voluntatem ipsius Christi, 
et hisce in muneribus ita sunt unici, semel positi, ut episcopi eorum successores hunc 
eorum locum tenere non possint. Praerogativae etiam apostolis ut fundatoribus Ec­
clesiae concessae — ut v. g. infallibilitas personalis uniuscuiusque apostoli — 
in singulos episcopos singularum ecclesiarum non transierunt. In episcopos suc­
cessores apostolorum solummodo transierunt potestates apostolorum ordinariae do-
cendi, regendi et sanctificandi. Hac ratione distingui potest inter tempus aposto­
lorum et tempus postapostolicum Ecclesiae, quae tamen semper remanet apostó­
lica fundata super apostólos et perdurante apostólico collegio episcoporum. 

Appendix II. 

Testimonium S. Thomae Aquin. de apostolis ut fundamenti s Ecclesiae. 
S. Thomas Aquinas Symbolum Apostolorum explanans ait: « Fundamentum 

autem principale Ecclesiae est Christus. Apostolus in epistola prima ad Corinthios 
(3, 11) ait: Fundamentum autem nemo aliud potest poneré praeter id, quod po-
situm est, quod est Christus. Secundarium vero fundamentum sunt apostoli et eo­
rum doctrina; et ideo firma est: unde in Apocalypsi, cap. 21 , dicitur, quod civitas 
habeat duodecim fundamenta, et erant ibi scripta nomina duodecim apostolo­
rum. Et inde est quod dicitur Ecclesia apostólica »• (In Symbolum Apostolorum, 
art. 9; S. Thomas, Opuscula Theologica, vol. I I , Taurini 1954, pagg. 212-213, 
n. 985). 

6 

E X C M U S P. D . IOSEPH DESCUFFI 
Archiepiscopus Smyrnensis 

Venerabiles Patres conciliares et carissimi Observatores et Au­
ditores, 

In novo schemate de Ecclesia, cap. I I , par. 19, pag. 30, exponitur 
doctrina de episcoporum muñere docendi in ordine ad infallibile magi-
sterium Ecclesiae et Summi Pontificis. Quum haec ultima quaestio ma-
ximi momenti sit ad oecumenismum fovendum et ad unitatem facien-
dam, quam post Ioannem XXIII, carissimae memoriae, Paulus VI feli­
citer regnans eodem magno corde et magno animo 1 optat, proponere 
cupio ut in speciali paragrapho sit tractata infallibilitas cum titulo de 
magisterio Ecclesiae ubi explicite, clare et non passim in multis locis,2 

exhaustive explicetur privilegium infallibilitatis et praesertim, quae mihi 
videtur aequivoca, haec sententia Concilii I Vaticani in hoc schemate rur­
sus exarata: « Definitiones Romani Pontificis sunt ex sese infallibiles et 
irreformabiles... et non ex consensu Ecclesiae... ». 

...3 Mihi videtur Concilium iure statuisse sed non clare, praesertim 
propter iuxtapositionem: Io ex sese, 2 o non ex consensu Ecclesiae; 
iuxtapositio 4 quae potest daré locum huic falsae interpretationi: I o Pa­
pam solum esse infallibilem etiam opposita aut absenté tota Ecclesia; et 
2° totam Ecclesiam infallibilem opponi posse Papae infallibili. Absit!5 

Hoc nequidem cogitari licet. Hae dúo infallibilitates, Ecclesiae et Pa­
pae, origine et subiecto diversae, non possunt opponi sed debent com-
poni in una eademque infallibilitate, sicut docet Vaticanum I. Pontifex 
pollet infallibilitate 6 qua pollet Ecclesia in definiendo et proponendo. 
Ergo sensus Ecclesiae cognosci debet? Illa infallibilitas/ cuius subiectum 
est Papa, ...9 habet originem ex promissione speciali facta Petro tamquam 
Capiti collegii apostolici Christo respondenti.m Altera vero, scil. Eccle­
siae, ex verbis Christi etiam, quia Ecclesia gaudet infallibilitate 1 1 in defi­
niendo et proponendo, et quae semper cum Papa erit conveniens seu 
consentiens; quia numquam deficere potest ipsa Ecclesia infallibilis cum 
infallibili capite suo Supremo Pontífice'.n 

Ergo, meo sensu/1 1. «ex sese » primo significat non 1 4 ex dotibus 
particularibus Papae, nempe ipsius scientia, doctrina15 aut sanctitate, 
sicut postulant et docent plures Ecclesiae seiunctae. 

2. « Non ex consensu Ecclesiae ».1 6 Meo humili sensu, verbum con-
sensus est aequivocum. Consensus est « sentiré cum ». Ergo Ecclesia 
sen tit cum Papa, Ecclesia infallibilis cum Papa infallibili. Sed hic quid 
significat consensus? Meo sensu melius est adhibere verbum as sensus, 
qui significat approbationem, licentiam datam ab Ecclesia ad Papam. 
« Non ex consensu Ecclesiae », scilicet « non ex as sensu Ecclesiae », 
quia cum Ecclesia consentit cum Papa, Papa non creat infallibilitatem 
Ecclesiae sed agnoscit, approbat et, sicut dicitur in Luca: « Tu confir­
ma », scilicet confirmat infallibilitatem Ecclesiae cum qua Papa unitur 
tamquam corpus suo capiti. Sed nullo modo consensus Ecclesiae parvi-
pendendus est et potest consideran ut inutile et silentio praeteriri. 

Quapropter propono hanc adiunctionem: « Ex sese, scilicet ex spe­
ciali assistentia divina ». Et postea haec mutatio: non « ex consensu 
Ecclesiae » sed: « non ex assensu Ecclesiae ». Et quod sequitur est iu-
stissimum: « ita ut ab eius iudicio (Ecclesiae et Papae) dissidentes ad 
alium iudicium appellare nunquam omnino licebit ». 

Sic, in casu dissensus in Ecclesia, veritas apparebit non ex maiori-
tate numérica sicut in comitiis publicis, quae reapse non est semper si-

gnum veritatis absolutae, sed ex aliquo divino signo infallibilitatis Pa-
pae confirmantis infallibilitatem Ecclesiae consentientis. 

Haec emendatio non est reformatio sed est explanado, quia formulae 
sunt semper perfectibiles. 

Conclusio finalis.16 Dixi. 

In textu scripto tradito: 1 modo. 2 clarius et. 3 Antequam proponam 
aliquem textum substituendum, liceat mihi pauca praenotare quae iam in Conci­
lio Vaticano I expósita fuerunt a relatore finali Deputationis de Fide, rev.mo 
P. conciliari Gasser, sicut refertur in notis huius schematis, pag. 42. Cf. etiam 
declarationes card. Guidi in Vaticano I. Pag. 30, linn. 4 s . : « Iamvero Concilium 
Vaticanum I iure statuit Romani Pontificis definitiones 1. ex sese et 2. non ex 
consensu Ecclesiae irreformabiles esse... ». 4 n. 1 et n. 2 5 deest. 6 deest. 
7 (scil. sensum Ecclesiae). 8 deest. 9 et quae. 1 0 respondet. 1 1 quia, 
ex verbis Christi, etiam gaudet Ecclesia. 1 2 quia ipsa etiam est infallibilis. 
1 3 deest. 1 4 specialem infallibilitatem Papae, Ecclesiae capitis, a Christo pro-
venire, et non « ex consensu Ecclesiae » nec. 1 5 deest. 1 6 [loco totius n. 2 
habetur ut sequitur: ] 2. Non ex consensu Ecclesiae. Quid est consensus? Melius 
uti « assensu » (acceptationi). Non ex consensu Ecclesiae significat infallibilitatem 
Ecclesiae consentientis a Papa non creari, sed agnosci, approbari, confirmari, cum 
quo unitur tanquam corpus suo capiti. Sed nullo modo consensus Ecclesiae potest 
consideran ut inutile et silentio praeteriri. Iam dictum est a Patribus in Vati­
cano I infallibilitatem non esse quaedam inspiratio aut revelatio divina. Illa assi-
stentia specialis divina, pro tempore ministerii data, in materia fidei et morum, in 
revelatione contenta, quae eximit ab errare, sed non ab investigatione veritatis, 
scil. a studio et consultatione aut aliis diversis mediis iuxta diversitatem tempo­
rum. Ad confirmandam Ecclesiam Summus Pontifex debet cognoscere sensum Ec­
clesiae. Quapropter Romanus Pontifex, quando loquitur ex cathedra, scil. tanquam 
supremus Pontifex universalis Ecclesiae, et confirmat fratres suos, non potest non 
inquirere prius de sensu aut consensu Ecclesiae, eam consulendo sive in Conciliis 
sive in consiliis regionalibus aut nationalibus, aut aliis opportunioribus mediis 
sicut semper factum est usque adhuc. Papa solus non est tota Ecclesia; sed si 
Ecclesia dissentit, ubi est Papa infallibilis, ibi est vera Ecclesia infallibilis cum 
eo consentiens. Haec dúo membra sunt inseparabilia tanquam caput et corpus, 
in una eademque infallibilitate. Insuper, quum pastor et rector Ecclesiae universalis 
aut oecumenicae quam máxime optat unitatem et caritatem regnare in ómnibus 
partibus Ecclesiae ubique terrarum dispersae, máxime gratum et acceptum certo 
habebit unicum médium adhibere quod est consultatio Ecclesiae universalis, scil. 
collegii episcopalis, pro tempore, modo aptiore a divina Providentia prolato. Qua­
propter, ad tollendam quamlibet aequivocationem quae a verbis iuxtapositis 1 
et 2, in Concilio Vaticano I adhibitis, salvo meliore iudicio, propono hanc emen­
dationem: pag. 30, lin. 5 : « Iamvero Concilium Vaticanum I iure statuit Romani 
Pontificis definitiones ex sese scil. ex speciali assistentia divina et non ex assensu 
Ecclesiae, ita ut ab eius iudicio dissidentes ad aliud iudicium appellare nunquam 
omnino liceat ». Sic, in casu dissensus, in Ecclesia, veritas apparet non ex maiori-
tate numérica quae reapse non est sequela veritatis absolutae, sed ex signo divino 
infallibilitatis Papae confirmantis infallibilitatem Ecclesiae consentientis. Haec 

emendatio non est reformatio sed explanatio textus Vaticani I . Animadversiones 
sunt ad mentem Gasser: Schem. Ecclesiae, notis p. 42, nn. 51-54. 

Textus commissioni propositus: « Romanus Pontifex est pro universa Eccle­
sia catholica veritatis supremus magister; illi ministerium caritatis et admonitio-
nis (Jo. 21, 15-18; Clem. ad Cor. 56, 2) , necnon officium et ius competit integre 
custodiendi, defendendi et infallibiliter proponendi doctrinam salutis pro christi-
fidelibus universis. Ad hoc munus implendum Romanus Pontifex ut possit tan­
quam caput Ecclesiae loqui, postquam exquisierit (Conc. Vat. I , Herder pp. 791-
792, in serie 2 schem. pag. 57 nota 16) sententiam Ecclesiae sive in Concilium 
Oecumenicum per ipsum convocatum, sive singillatim per orbem dispersae, sive 
cum aliis opportunis modis cognoscendi veritatem, prout temporum et rerum con-
ditio suadet, ipse, quando loquitur ex cathedra, scil. in nomine Iesu Christi, cuius 
est vicarius visibilis in Ecclesia visibili, et doctor Ecclesiae universalis ut caput 
collegii episcopalis, definit doctrinam in materia fidei et morum in deposito revelato 
contineri aut cum eo necessario cohaerere, tune ipse ut legitimus Petri successor, 
a Christo promissa speciali assistentia, pro tempore ministerii ab errore doctri-
nali immunis est. Ita ut eius sententia ab ómnibus credenda sit infallibilis et 
substantialiter (quia sententia infallibilis potest esse perfectibilis et clarius explanad 
in formulatione) irreformabilis, ex sese, nempe virtute charismatis divini sibi 
concessi, et non ex consensu fidelium aut aliorum episcoporum. Parti dissidenti 
Ecclesiae ab eius iudicio ad aliud iudicium appellare nunquam licebit. 

Unde infallibilitas Ecclesiae suo capiti Romano Pontifici unitae una cum eadem 
Supremi Pontificis singulari infallibilitate, tanquam in suo culmine simul refulget, 
ita ut Ecclesia permaneat ut columna et firmamentum veritatis (1 Tim. 3, 15), ac 
portae inferí non praevalebunt adversus eam [Mt. 16, 18) ». 

Moderator: Audiatur nunc enuntiatio emenda tionis ulterior is de 
schemate circa sacram Liturgiam ad suffragationem ferendam. 

Secretarius generalis: Emendatio decima quinta: pag. 176, post 
lin. 21 (quae respondet pag. fasciculi 28, lin. 15) ... [cf. pag. 282]. 

1 

EXC.MUS P. D. BERNARDUS YAGO 

Archiepiscopus Abidjanensis 

Venerabiles Patres, 

De diaconatu permanenti loquor et sub aspectu solo pastorali. 
Post ea quae tam luculenter dixerunt em.mi cardd. Dópfner et Sue-

nens, inutile videtur aliquid addere; censeo tamen Patres quosdam desi-
derare vocem ex África audiri in hac materia.1 

ínter quaestiones quarum hodierna Ecclesia curam habet, quaestio 
de vocationibus sacerdotalibus, sine dubio, gravissima et urgentissima 

est. Sacerdotes enim, quia pauciores sunt, semper currunt. Videntes eos 
sic opprimi, patimur, imprimis quando pro activismo a nonnullis accu-
santur. Quid autem ob tantos labores suos faceré possint? 

Attamen a pluribus annis, actione catholica impeliente, adest maior 
laicorum collaboratio; sed laici, non solum, sine speciali apostólica volún­
tate, diu perseverare nequeunt, sed etiam ad quaedam opera facienda in­
capaces sunt, e quibus sacerdotes liberare velimus. 

Multi igitur episcopi auctoribus schematis gratias agere debeant 
quia solutionem, partialem utique, pro sacerdotibus labore gravatis in-
venerunt, restaurationem diaconatus proponentes. Diaconatus autem 
restaurado difficultates iam dictas causat sed eam multa bona afierre 
nemo negabit. Quis enim secure affirmare potest prudentem diacona­
tus restaurationem secundum modos sociologicis et localibus conditio-
nibus aptos, piuría bona quam mala non inferre. 

Attamen obiectionibus responderé voló. 
Primo, dictum fuit diaconatum, Ecclesiae primitivae aptum, iure 

in Ecclesia latina iampridem oblitum esse, ita ut retrogredi non debe-
remus eum restaurantes. 

Respondeo Ecclesiam in África nunc vivere in primo saeculo post 
nuntium evangelicum. Conditiones vitae christianae et pastorales ne-
cessitates símiles sunt Ecclesiae primitivae necessitatibus: pauci sunt 
sacerdotes; multi pagi christiani et millia christianorum presbyterum 
non habent sed praesentia hierarchica indigent; per diáconos, et non 
aliter, cum eis esse possumus et verbum Dei et Corpus Christi eis daré. 
Primaevae Ecclesiae mediis utentibus, nobis liceat ad messem vocare 
diáconos operarios. 

Secunda obiectio facta fuit de formatione futurorum diaconorum, 
praesertim cum coniugem et liberos habebunt. Sed hanc formationem 
diversis officiis diaconalibus aptari deberé opinor. Insuperabiles difficul­
tates videntur quoniam omnes diaconi in ómnibus gentibus ad eadem 
muñera et officia elevandi putantur. Etsi autem ómnibus diaconis impo-
sitio manuum idem charisma tribuit, officia tamen quae eis dabuntur post 
ordinationem diversa erunt, secundum diversas Ecclesiae necessitates: 
diversam igitur formationem recipiant. Exemplum suppono de diaco­
nis qui curam habeant vitae christianae in pagis ubi nullus presbyter 
adest, cum officio catechizandi, baptizandi, orationem publicam faciendi, 
sacram Eucharistiam ministrandi. Tales formari possunt in schola cate-
chistica cum praeparatione theologica, spirituali simul ac practica; deinde 
officium catechistae laici per nonnullos annos adimpleant sub moderamine 
presbyteri atque multis formationis sessionibus et exercitiis spiritualibus 
adeant. Ad diaconatum non ordinentur nisi post diuturnam probationem 

et, etiam post ordinationem, spiritualia exercitia et pastoralia studia 
habeant. 

Alibi, si officium diaconale non est idem, formatio diversa sit, se­
cundum normas a conferentiis episcopalibus statutas. 

In tertia obiectione timebatur ne seminaristae presbyteratui renue-
rent ut diaconi cum matrimonio fierent. 

Periculum non est magnum si dúo status bene distinguuntur: vo-
catio enim ad diaconatum stabilem vocatio ad sacerdotium non est; 
ordinentur tantum ad diaconatum viri iam in apostólica activitate pro-
bati in aetate séniores quam iuvenes sacerdotes, sicque instaurado dia­
conatus seminaristarum numerum non minuet sed, e contrario, novos 
operarios Ecclesiae dabit. 

Necessarium tamen erit ut clare distinguamus dúos ordines tamquam 
duas participationes distinctas ad episcopatum, dúo ministeria ad servi-
tium Ecclesiae. 

Ex altera parte, vocatio ad castitatem perfectam a vocatione ad ma-
trimonium differt: si forte alumnus seminarii ad matrimonium nunc 
vocatur, non potest esse nisi laicus ita ut non fiat Ecclesiae minister; 
sed si diaconatus instaurabitur, laicus certo remanere, sed etiam Ec­
clesiae diaconus fieri poterit ad fratrum suorum ministerium. 

Obiectionibus respondi nomine meo. 
Et nunc loquor nomine plus quam 40 episcoporum Africae occiden-

talis, quorum 37 mecum subscripserunt. Nolumus ianuam praesenti 
schemate apertam claudi. Etsi in dioecesibus vestris, fratres, diaconi 
necessarii non sint quia presbyterium vestrum ad omnes pastorales neces­
sitates sufficit, apud nos veré necessarii sunt. Nolite prohibere, quae-
sumus, ne diaconatus permanens renovetur, ubi saltem opus est secun­
dum iudicium episcoporum. 

Vos igitur precamur ut acceptum habeatis textum de diaconatu, 
pag. 26, cum duabus emendationibus 261 et 269. Dixi. 

In textu scripto tradito: 1 deest. 
[Subsignaverunt etiam] A. v. d. Bronk, ep. tit. Thubunae in Numidia; 

Christopher Ulyatt; J . K. Amissah; J . B. Condray; L. Agboka; Gabriel Cham­
pagne; Joseph Bretault, év. de Koudougou; R. Chopard, pr. ap. de Parakou; 
Et. Courtois, év. de Kayes; A. Duirat, év. de Bouaké; E. Durrheimer, év. de Ka-
tiola; Noel Boucheix, év. de Porto Novo; J . Lingenheim, ep. Sokodensis; Rene 
Landru; Jean Lesourd, év. de Nouna; A. Konings, ep. Ketaensis; André Dupont; 
J . Etrillard, év. de Gagnoa; Pierre Rouanet, év. Daloa; Louis Durrieu, év. de 
Ouhigouya; D. de Móntelos, év. de Sikasso; Jean Marie Maury, del. ap.; Peter 
Dery, bish. of Wa; Ignatius Prieto, Wankie; P. Kelleter, Bethlehem; J . A. Es-
suah, bish. of Kumasi; R. M. Tchidimbo, arch. de Conakry. 

Moderator: Lega tur nova alia emendatio circa schema de sacra Li­
turgia. 

Secretarius generalis: Emendatio decima sexta: pag. 176 (quae re-
spondet pag. 28, lin. 17 huius fasciculi) ... [c/. pag. 282]. 

8 

EXC.MUS P. D. DEMETRIUS MANSILLA REOYO 
Episcopus tit. Erythraeus, vic. cap. Burgensis 

Venerabiles Patres, 

Animadversio mea ad cap. II schematis de Ecclesia, circa collegia­
litatem episcoporum tribus prioribus saeculis re fertur} 

Sub nn. 12, 13 et 16, in cap. I I huius schematis de Ecclesia, dúo 
themata immiscentur, quae omnino disiungi necesse est, nam funda­
mentum biblicum et patristicum unius et alterius, gradu certitudinis sat 
diversae innititur. Haec dúo themata sunt, ex una parte, institutio divina 
duodecim apostolorum episcoporumque successio apostólica; ex alia vero, 
collegialitas apostolorum et collegialitas episcoporum. 

Corde credimus et confitemur apostólos institutos fuisse a Domino 
nostro Iesu Christo; etiam credimus et confitemur episcopos succes­
sores esse apostolorum in muñere episcopali exercendo, sed si docu-
mentis vetustioris traditionis christianae teneor, in sensu tantum, quod 
unusquisque episcopus successor sit mediate vel immediate alicuius 
apostoli. 

Alia tamen quaestio est sic dicta et non certe probata collegialitas 
apostólica et episcopalis vel, ut schema proponit, collegium apostolo­
rum et collegium episcoporum. 

Collegialitas, de qua agitur, nec definitur nec clare et distincte de-
scribitur. Et ne mens anceps permaneat, quid hoc verbo intelligatur ex-
ponere opus est. Collegialitas enim est vox aequivoca et ambigua; eius 
sensus et acceptiones variae sunt. Aliquando aequivalet fraternitati, con-
cordiae, cooperationi in activitatem communem. Sic S. Athanasius lo­
qui tur de pace et concordia « eirene kai synphonia », tamquam de com-
munione episcoporum; sic S. Cyprianus multoties vocat aliquos2 epi­
scopos collegas; ipse vero Cyprianus qui confitetur divina lege funda-
tum sit... (quod) « ecclesia in episcopo et clero et in ómnibus stantibus 
sit constituía »...3; ipse Cyprianus qui proponit ecclesiam tamquam 
« plebs sacerdoti adunata et pastoribus grex adhaerens. Unde scire de­
bes episcopum in ecclesia et ecclesiam in episcopo »...4 Haec collegia-

litas est, quam Tertullianus exigit tamquam « communicatio pacis et 
appellatio fraternitatis et contesseratio hospitalitatis; quae iura non alia 
ratio regit quam eiusdem sacramenti una traditio »...5 

Praeter hanc communionem episcoporum, quae aliquo sensu colle­
gialitas vocari fas est, sed in sensu ampliori,6 est alia collegialitas sensu 
strictiori et iuridico sumpta. Haec postulat solidarietatem corporativam 
omnium membrorum ita ut unumquodque propriam et individuam mis­
sionem, iurisdictionem, autonomiam habeat, sed non nisi in gradu quo 
nomine corporationis agit; pro corpore semper et ubique movetur; 
coaptatio huic corpori causa est totius et solidariae actionis. Hoc stric­
tiori sensu vox « collegium » proponitur in schemate et pro hac stric­
tiori collegialitate nullum argumentum clarum et apodicticum in tradi­
tione christiana trium priorum saeculorum statui potest. Nec Clemens 
Romanus, qui in fine saec. i, repraesentat magisterium Ecclesiae Roma-
nae; nec Irenaeus et Hegesippus, qui adversus gnósticos in saec. II ex-
perti sunt conscientiam ecclesiarum orientis et occidentis et optimum 
habuissent fulcimentum in proposita controversia si recursus illis possi-
bilis esset ad non coaptationem adversariorum collegio episcoporum; 
nec Tertullianus nec Cyprianus, qui plagis Africae Septemtrionalis stre-
nue luctaverunt pro unitate Ecclesiae. Nec dulcis antiochenus Ignatius 
confitens initio saec. II quod ipso absenté « solus Iesus Christus illam 
vice episcopi reget »...7 Nullibi explícita vel implícita appellatio ad col­
legium episcoporum. 

Quod semper, quod ubique apparet est connexio arcta omnium ec­
clesiarum localium cum illa ecclesia locali prima, ab aliquo apostolorum 
fundata, centro et criterio apostolicitatis. Illi enim apostoli, « omnes 
pariter et singuli habentes evangelium Dei », ut ait Irenaeus ...8, « ec-
clesias apud unamquamque civitatem condiderunt, a quibus traducem 
fidei et semina doctrinae ceterae exinde ecclesiae mutuatae sunt et quo-
tidie mutuantur ut Ecclesiae fiant... »...9 Unaquaeque Ecclesia conscia 
est propriae solidaritatis cum illa ecclesia locali prima et apostólica, sed 
nullo loco videtur talem solidaritatem cum sic dicto collegio episcopo­
rum, de quo nulla mentio nec velata nec manifesta. Et sic « per tempo-
rum et successionum vices episcoporum ordinatio et ecclesiae ratio de-
currit, ut ecclesia super episcopos constituatur et omnis actus ecclesiae 
per eosdem praepositos gubernetur »...1 0, ita ut pedetentim efformetur 
adagium canonicum: « Episcopus est in omni et sola civitate »... n 

Conclusio. Inde, revisione facta fontium traditionis trium saeculo­
rum, collegialitas episcopalis stricta, i. e., cum auctoritate in regimine 
ecclesiarum non apparet; attamen aliqua collegialitas sive ex Sacra Scrip­
tura sive ex ipsis factis Conciliorum acceptanda videtur, dummodo reía-

tiones episcoporum ad caput collegii seu ad primatum recte et accurate 
determinentur et porta ecclesiis nationalibus claudatur seu non aperia-
tur. Dixi. 

In textu scripto tradito: 1 deest. 2 alios. 3 (RJ 571) . 4 (RJ 587). 
5 (De praescrip. 20: PL 2, 31). 6 deest. 7 (RJ 55). 8 (Adv. haer. 33, 
3, 1: R J 208). 9 (Tert., De praescrip. 20 : PL 2, 31). 1 0 (Cip., R J 571). 
1 1 De collegialitate nunc noviter inter theologos et peritos exorta, posset dici cum 
Irenaeo: « Si recóndita mysteria scissent apostoli, quae seorsim et latenter a 
reliquis perfectos docebant, his vel máxime traderent ea, quibus etiam ipsas Ec-
clesias committebant » (RJ 209). 

9 

E X C M U S P. D. IOSEPH CLEMENS MAURER 
Archiepiscopus Sucrensis in Bolivia 

Em.mi Praesides, venerabiles Fratres, 

De diaconatu brevissime loquar, tamquam proprio et permanente 
gradu restaurando et quidem de diaconatu sine impositione caelibatus. 

Quaestio de diaconatu tamquam gradu permanente in Ecclesia 
etiam latina repristinando, in schemate de Ecclesia primarium locum 
certe non tenet. Decisio tamen maximi momenti erit, tum quoad mune-
ris pastoralis praxim, tum quoad testimonium quod Ecclesia mundo mo­
derno, laicis 1 et speciatim fratribus separatis reddere cupit. Diaconatus 
tamquam hierarchiae gradus permanens, denuo in illis regionibus Ec­
clesiae, ubi veré desideratur, videtur esse restaurandus. 

Rationes principales optime et sapientissime exposuerunt multi ora-
tores, praesertim em.mi cardd. Dbpfner, Landázuri, Suenens, Richaud. 
lilis adhaereo corde et animo una cum maioritate omnium episcoporum 
Reipublicae Bolivianae et aliis plus quam viginti ex diversis nationibus, 
qui meam petitionem loquendi suis nominibus corroboraverunt in scrip-
tis vel verbaliter. 

Omissis nunc argumentis iam adductis a praeclaris praedecessoribus 
meis tantummodo unum adicere voló, nempe: Diaconatus restaurandus 
est ut Ecclesia clariorem suae conditionis conscientiam acquirat et expri-
mat, apparens ómnibus tamquam ancilla Christi, humilitatem Servi Dei 
peramanter continuans et testificans. 

Papa Ioannes XXIII, piissimae memoriae, ante huius Synodi initium, 
devota peregrinatione, Patribus Concilii in mentem revocavit et humi-
lem nazarethanam domum et S. Franciscum qui diaconatus statum et 
gratiam permanenter exhibuit. Per ministerium humilitatis et pauper-

tatis eius sustentabatur domus Ecclesiae, quae per mundanam domina-
tionis gloriam, praesertim temporalis in regionibus orientis, suffoca-
batur. 

Ecclesia catholica seipsam in evangélica humilitate renovans, ex 
intima suae conditionis cognitione, clare aperteque profitetur se esse si­
gnum sensibile et instrumentum regni Dei, imitans humilitatem Christi 
Summi Sacerdotis, qui de seipso dixit: « Ego in medio vestrum sum, 
sicut qui ministrat »...2 

Tota quidem Ecclesia, ómnibus eius membris, ómnibus gradibus et 
functionibus, praesertim sacerdotio, repraesentare debet Christum qui 
« non venit ministran sed ministrare » (Mat. cap. 20 3 ) . Cum tamen hoc 
humilis ministerii testimonium certo certius inter notas máxime essen-
tiales Ecclesiae apostolicae haberi debeat, exoptandum est, ut Conci­
lium hoc non solum theoretice in capite de Ecclesiae mysterio, sed etiam 
practice per reintroductionem status permanentis diaconatus in lucem 
ponat. 

Diaconatus, secundum doctrinam omnino communem, characterem 
permanentem et indelebilem animae imprimit. Illi sane meliores sacer­
dotes et episcopi erunt, qui secundum gratiam et characterem diacona­
tus vivunt, nil aliud desiderantes ac in Ínfimo gradu serviré. Propterea 
optandum est ut legislatio in Ecclesia occidentali ita renovetur, ut vo­
luntas ascendendi ad presbyteratum minime sit conditio pro diaconatus 
ordine recipiendo. Sic ipsa legislatio et institutio, quae humilem diaco­
natum protegit et elevat, continua monitio erit pro altioribus gradibus, 
ut et ipsi diáconos, in quantum fieri potest, humilitate superent. 

Cum tamen sit Concilii officium confutare errores serpentes, qui ali-
quibus faciem Ecclesiae obnubilant, et quidem modo positivo, hoc má­
xime de eorum funestissimo errore valet, qui gradus sacerdotii tamquam 
honorum cursum pro humana gloria considerant (« carrera eclesiás­
tica »)... 4 

Cetera argumenta, nempe: ut per tale ministerium stabile necessi-
tatibus urgentibus magnae Ecclesiae partis efficacius provideatur; ut 
caelibatus authenticitate sua clarius effulgeat et appareat tamquam si­
gnum libertatis filiorum Dei, in scriptis secretario generali tradam. 

Et concludam. Quoad collegialitatem iam optime dictum est, ut pri-
vilegiati praesules — et sunt multi5 — qui non indigeant diaconis, ex 
caritate fraterna saltem et ex gratitudine versus Christum Redemptorem, 
suis fratribus in episcopatu ne noceant, qui indigent hac restauratione 
diaconatus, opponentes ei decisionem negativam tanti Concilii. 

Problemata circa formationem diaconorum evidenter nonnisi colle­
gialiter solvi poterunt. 

Unam solam suggestionem mihi permittite. Erectio facultatum theo-
logicarum pro laicis in Urbe et aiiis civitatibus.6 Si muí ti laici in facul-
tatibus theologicis pro ipsis destinatis bonam formationem religiosam 
praeter formationem professionalem acceperint, tune postea ex illis cer-
tissime bonos diáconos eligere poterimus, si Deus eos ad tale servitium 
vocat. Dixi. 

In textu scripto tradito: 1 deest. 2 (Le. 22, 27). 3 (20, 28). 4 1. In­
stitutio insuper diaconatus permanentis praestare poterit Ecclesiae óptimos pre­
sbyteros et episcopos ex acie eorum, qui, inde ab initio, non nisi de servitio in 
gradu et ordine diaconorum praestando cogitant, et propter talem humilitatem ad 
superius ministerium promoventur. 

2. Ecclesia nova et vetera proferens, ut novis necessitatibus pastoralibus oc-
currat. 

Apostoli pastorali sollicitudine permoti septem viris boni testimonii, plenis 
Spiritu Sancto et sapientia, manus imposuerunt, ut eos constituerent super mu­
nus, quod antea neglectum esse videbatur. Effectus mirabiles in Actionibus Apo­
stolorum narrantur: « Et verbum Domini crescebat et multiplicabatur numerus 
discipulorum in Ierusalem valde » [Act. 6, 7). Non enim solum panem distri-
buerunt septem illi viri ministrantes, sed pleni gratia et fortitudine verbum Dei 
praedicaverunt et baptizaverunt (cf. Act. 6, 8; 8, 40). Mirum est, quomodo ali-
quibus praxis apostólica et omnium Ecclesiarum traditio per tot saecula conservata 
et in venerabilibus Ecclesiis orientalibus numquam intermissa tamquam detesta-
bilis repristinatio archeologica videri poterit, si Ecclesia catholica nunc ita do-
mum exornare vult, ut fratres separad propriam domum propriasque traditiones 
in ea facile recognoscant. Nonne renovatio traditionis et praxeos apostolicae prae-
ferenda est mediis omnino novis et modernis, si illa ipsa traditio remedium vali-
dissimum pro miseriis permagnis expectare facit. Proverbium nobis est in lingua 
hispánica: « Grandes males piden grandes remedios »-

Tot homines nostris regionibus non baptizantur, baptizati autem in fide non 
instruuntur, verbum Dei eis non praedicatur, pañis eucharisticus esurientibus non 
praestatur, nupturientibus assistentia et benedictio Ecclesiae deest. Insuper fit, ut 
pastores ex alio ovili alacriter ovibus nostris neglectis servitium suum offerant, et 
Ecclesiae unitatem in maius periculum vocent. 

Laici et simplices religiosi utique multum faciunt, plura tamen faceré non 
possunt, et saepe in dissitis regionibus sine pane eucharistico vivere debent. Cur 
illis, qui iam valide laborant, gratia et facultas diaconatus denegari debebit? 

3. Ut veracitas et puritas caelibatus magis effulgeat. 
Diaconi permanentes caelibatus lege ne adstringantur, saltem per legem uni-

versalem. Sint inter illos qui praeclarum casti connubii testimonium praebent, 
et viri etiam charismate caelibatus uncti. Cum salus animarum suprema sit lex, 
nulla ratio apparet, ut homines maturae aetatis, bene praeparati, in matrimonio 
viventes, a diaconatus muñere exeluden tur. 

Dictum est in hac aula conciliari: « Pauciores tune sacerdotes habebimus; 
gravissimum vulnus caelibatus legi inferetur! ». Pauciores quidem habebimus sa­
cerdotes, qui sub lege caelibatus sunt, caelibatus autem testimonium minime red-
dunt; pauciores, dico, habebimus infelices sacerdotes apostatas, si efficacius et 

fortius resistimus tentationi numerum augendi, non satis attendentes, ne quis 
tale onus suscipiat, qui non veré tale charisma a Deo acceperit. 

ínter primarias huius ecclesiasticae caelibatus legis conditiones, semper haec 
adsit necesse est, ut omnes ab eius publico statu suscipiendo arceantur, qui non 
liberrime et motivis veré supernaturalibus ducti, hunc statum desiderant. Certe 
valet quoad caelibatus legem modo peculiari: « Qui et idóneos nos fecit ministros 
Novi Testamenti, non littera, sed Spiritu: littera enim occidit, Spiritus autem vi-
vificat » (2 Cor. 3, 6). Vae Ecclesiae, si per beneficia, vel per aliqua alia motiva 
mundana aliquos ad suscipiendum caelibatum allicere vellet. Caelibatus enim in­
signe debet esse testimonium libertatis filiorum Dei, eo iam quod liberrime su-
scipiatur et quidem ab illis solis qui gratia suaviter alliciuntur, quique omnes 
dotes habent ut difficili hodierna conditione sic sensum eius implent, ut omnes 
videre possint quam abundanter his ultimis temporibus gratia operetur. 

Si pauciores habebimus sacerdotes cleri saecularis, qui tamen testimonium 
perhibent authenticum liberrimae susceptionis et fidelissimae impletionis caeliba­
tus propter regnum Dei, tune suo tempore, gratia Dei opitulante, plurimas gene-
rosasque vocationes habebimus. 

Non ipsa actualis legis littera, sed realitas ipsa sacerdotalis caelibatus illibata 
servetur. Negari non potest quod inter multas venerabiles Ecclesias orientales 
caelibatus testimonium uberrime floruit, quamquam non solum diáconos sed etiam 
presbyteros ex illis elegerunt qui sánete in matrimonio vixerunt. Per argumenta 
nimis humana, non solum Ecclesias orientales ofíendere possemus, sed etiam ipsum 
Spiritum Sanctum. A gaudio enim Evangelii et obedientia versus legem Spiri­
tus, non autem a legislatione nimis rígida splendorem et vim attractivam caeliba­
tus sperare debemus. 

4. Collegialitas episcoporum in decernenda hac quaestione visibilis fiat! 
Ne dicant fratres in episcopatu qui clerum numerosum habent: « Nos diaco-

norum servido non indigemus, videant pauperes, ut nos nostro modo sequantur ». 
Certe generosissimi et carissimi episcopi, qui extremam nostram penuriam, iam 
sacerdotibus suis supplere incipiunt, sic non dicent. Tot nobis sacerdotes mittent, 
ut et ipsi diáconos habere cupiant; et si superfluum diaconorum bene praeparato-
rum habeant, et ipsis animum missionarium addant, ut. libenter ad nostras etiam 
regiones, aliasque similiter pauperes veniant. 

Problemata circa formationem diaconorum aliaque problemata quae circa 
legislationem versantur, certe unitis viribus solventur. Multi viri variae aetatis, 
saltem aliquibus regionibus iam bene praeparati sunt, et per optimam formationem 
religiosam et per pretiosam vitae experientiam. Laicos habemus ubique qui stu-
dere theologiae modo eis adaptato desiderant. Valde peroptandum est, ut primo 
hic in Urbe, paulatim etiam aliis in locis facultates theologiae pro laicis erigan-
tur, non solum diaconorum intuitu, sed etiam ut habeamus multos apostólos lai­
cos, qui in sua professione omnibusque religiosis quaestionibus bene formad sint. 
Plures ex illis deinde suo tempore, praeter validam operosamque actionem in pro­
fessione, culturali, sociali, etc. ... forsitan etiam tamquam diaconi servitium Eccle­
siae praestare poterunt. 5 deest. 6 deest. 

[Subsignaverunt etiam] Ioannes Muñiz CSSR, ep. Barrensis; Tomas F. Reilly 
CSSR, San Juan de la Moguana; Georgius Gottau, ep. Anatuyanensis; Vladimir 
Malanczuk; Bernardo Fey; Antoine Demets, ep. tit. Cadossa; Clarence J . Duhart 
CSSR, pr. ap. Udonthani (Thailandia); Florencio Coronado, ob. de Huancave-

lica; José Alfonso Tscherrig CSSR, vic. ap. de Reyes; Arnold Boghaert, ep. Ro-
sensis; G. Legeland, pr. ap. Weetebula; Antonius Macedo CSSR, ep. aux. S. Pauli 
in Brasilia; A. Van den Bosch CSSR, ep. Matadiensis; Bernardus Nolker CSSR, 
ep. Paranaguaensis. 

Moderator: Legatur nunc alia emendatio circa schema de sacra Li­
turgia. 

Secretarius generalis: Antequam legatur decima séptima emendatio, 
de mandato praesidis rogantur vehementissime Patres ut tempore suffra-
gationis stent, quantum possibile est, suis locis, nam communicatum 
est multos Patres deesse, praesertim in quibusdam sectoribus. Sciant 
autem Patres: postquam tessera suffragationis sublata est ab assignatore 
loci, non amplius fieri potest suffragatio; secus máxima confusio exur-
geret. 

Nunc lego decimam septimam emendationem: Pag. 176 (quae re-
spondet pag. 28 fasciculi, lin. 19 ss.) ... [cf. pag. 282]. 

10 

E X C M U S P. D. LAURENTIUS SHEHAN 
Archiepiscopus Baltimorensis 

Venerabiles Patres, 

De hoc cap. I I imprimis ea approbare voló quae dicta sunt de neces­
sitate paragraphum de presbyteratu includendi, quae paragraphus autem 
spectare debet ad cap. I schematis de clericis, nempe de perfectione seu 
de sanctitate vitae sacerdotalis, et cum eo convenire. 

Porro, praeter eas quae iam oblatae sunt, duas alias emendationes 
voló proponere: 

1. In pag. 30, lin. 3, legitur: « Iamvero Concilium Vaticanum I 
iure statuit Romani Pontificis definitiones ex sese et non ex consensu 
Ecclesiae irreformabiles esse, ita ut ab eius iudicio ad aliud iudicium 
appellare numquam omnino liceat ». Quam definitionem claram et com-
pletam omnes catholici sine distinctione aut restrictione toto animo ac-
cipiunt. 

Haec definitio autem propter conceptus falsos de natura et de am-
plitudine infallibilitatis Romani Pontificis atque de nexu inter defini-
tionem et consensum Ecclesiae est fons difficultatum, fortasse princi-
palis, e parte fratrum seiunctorum. Quaeritur ergo num in hac consti-
tutione includi debeat explicatio amplior huius definitionis. 

In allocutione qua, Missa solemni celebra ta, sessio I I incipieba-

tur, Paulus Papa VI, feliciter regnans, dixit: « Nobis prorsus videtur 
advenisse nunc tempus, quo circa Ecclesiam Christi veritas magis magis-
que explorari, digeri, exprimi debeat, fortasse non solemnibus illis enun-
ciationibus, quas definitiones dogmáticas vocant, sed potius declaratio-
nibus adhibitis, quibus Ecclesia clariore et graviore magisterio sibi de-
clarat quid de seipsa sentiat ». 

Talis declaratio de definitione infallibilitatis et de nexu inter defini-
tionem in genere et consensum Ecclesiae inveniri videtur in nota 52, 
in pag. 42, ubi dantur verba a Gasser in Concilio Vaticano I dicta: « Non 
possumus separare Papam a consensu Ecclesiae, quia hic consensus num­
quam ipsi deesse potest. Cum enim credimus Papam per assistentiam di-
vinam esse infallibilem, eo ipso etiam credimus iis definitionibus assen-
sum Ecclesiae non esse defuturum, cum fieri non possit quod corpus 
episcoporum separetur a suo Capite, et cum Ecclesia universa deficere 
non possit ». 

Nunc igitur praeterea quaeritur utrum oporteat ut nota haec vel 
eius sensus in textu nostrae constitutionis contineatur. 

Ad iudicium Patrum conciliarium immediate post definitionem Con­
cilii Vaticani hanc emendationem propono: 

« Talis autem definitio numquam intelligenda est contra consensum 
Ecclesiae vel sine consensu Ecclesiae; nam non possumus separare Pa­
pam a consensu Ecclesiae, quia hic consensus numquam ipsi deesse 
potest. Cum enim credimus Papam per assistentiam divinam esse infal­
libilem, eo ipso etiam credimus iis definitionibus assensum Ecclesiae non 
esse defuturum, cum fieri non possit quod corpus episcoporum separe-
tur a suo Capite, et cum Ecclesia universa deficere non possit. Quando 
enim ... etc. ». 

Sine dubio declaratio vel haec 2 explicatio definitionis fieri potest ver­
bis magis exactis et magis felicibus iis quae ex dictis Gasser desumpta 
sunt. 

2. In pag. 30, lin. 12 legitur: « Cum autem sive Romanus Ponti­
fex sive Concilium sententiam definiunt, eam proferunt secundum ipsam 
revelationem, cui omnes conforman tenentur et quae scripta vel tradita 
per legitimam episcoporum successionem et imprimis ipsius Romani 
Pontificis cura integre transmittitur... etc. ». 

En emendatio: loco verbi « vel » propono adhibendum esse ver­
bum « et ». 

Ratio emendationis: Patres Concilii Tridentini, ut patet ex actis 
illius sanctae Synodi, post longam et vivacem disceptationem, in decreto 
de libris sacris et de traditionibus recipiendis reiecerunt verba talia ut 
« par tim ... partim », « aut... aut », « vel... vel », et acceperunt ver-

bum « et ». Ut longa et infructuosa disceptatio evitetur, propono ut bo­
num exemplum Patrum Concilii Tridentini sequamur in usu verborum 
quae ad relationem inter Sacram Scripturam et Traditionem spectant. 

Nos omnes audivimus de quibusdam Patribus qui ad Concilium 
per « taxi » profecti, se, proh dolor!, invenerunt, longe distantes a Roma, 
in via Flaminia versus civitatem Tridentinam festinantes. Mihi videtur, 
quandocumque agitur de relatione inter Sacram Scripturam et traditio­
nem, nos bene ageremus si ad Concilium Tridentinum rediremus. 

Ergo propono verbum « et » loco verbi « vel ». Dixi. 

In textu scripto tradito: 1 eloquentissima. 2 deest. 

11 

EXC.MUS P. D. ISAAC GHATTAS 
Episcopus Thebanus 

Venerabiles Patres, dilecti Observatores, 

Concilium Vaticanum I I , in opere internae renovationis Ecclesiae, 
a tribus principiis ducitur: exponere omnia quae christianos divisos 
uniré possunt; assecurare in organis centralibus ecclesiasticis diversita-
tem nationum et mentis orientationum; in lucem poneré episcopatum et 
collegialitatem episcopalem. Quae, in re ducemus de his, in bonum Ec­
clesiae magnum fient. Ita censeo exprimere etiam vota suae beatitu-
dinis patriarchae nostri atque fratrum meorum ex Ecclesia Alexandriae 
in Aegypto. Post interventionem meam in prima sessione, et nitendo 
conclusionibus cuiusdam studii « A propos du Concile CEcuménique 
Vatican I I , deuxiéme Session », de sequentibus loquar: a) de patriar-
chali institutione; b) de quodam « Consilio » apud Summum Pontificem 
constituendo. 

Primum: de institutione patriarchali. Omnes meos in episcopatu 
Fratres attentos faceré vellem in patriarchatibus: institutiones providen-
tiales sunt, cum Ecclesia post-apostolica ortae, in amplis territoriis in 
quibus, non obstantibus ómnibus difficultatibus, Domini praesentia et 
Eucharistica Liturgia permansit, sub ductu et praesidentia patriarchae, 
magni sacerdotis, capitis et centri unionis collegii episcopalis regionalis. 
Insistimus ut conditio et dignitas patriarchales agnoscantur in Concilio 
et inscribantur in schemate de Ecclesia, non ad aliquid archaicum conser-
vandum, sed quia de conceptione ipsius Ecclesiae agitur, et de eius uni­
tate catholica. 

Ecclesia utique universalis est; quae tamen universali tas separan 
nequit a multiplicitate Ecclesiarum particularium: hoc apparet in epi-
stulis S. Pauli et in Apocalypsi Ioannis. Et patriarchatus illius structu-
rae elementum exstat. De facto, schema de Ecclesia parum agit de Eccle­
siis particularibus, et nullibi de institutione patriarchali. Quare? Quia, 
si schema universale est « in intentione », « in exsecutione » tamen sat 
latinum conficitur, quin hoc a plerisque animad ver tatur. Pro multis 
enim, ut videtur, Ecclesia « universalis » est Ecclesia « latina », quae 
Ecclesia « latina » agnoscit, in schemate speciali, « privilegia » con­
cessa quidem minoritati, Ecclesiis orientalibus. Illum Ecclesiae con-
ceptum infaustum, ne plus dicam, velitis examini subicere in Domino, 
atque renovare, non ex caritate, sed tantum propter veritatem. 

Institutio patriarchalis etiam repraesentat formam instrumentum-
que varietatis atque diversitatis quae verae authenticaeque unitati ca-
tholicae essentialis est. Si christianismus non obstantibus innumeris 
aerumnis, in tot populis invictus remanet, ratio habetur in patriarcha-
tuum praesentia regionali concreta et quasi inradicata. 

Catholicitas Ecclesiae non tantum consistit in diversitate vestium et 
rituum sacrae Liturgiae, sed secumfert profundam differentiationem in 
conditione ecclesiologica: sumus vobiscum Ecclesiae-Sorores! 

Ex ratione oecumenica etiam vitanda est a nobis identificatio, incon-
scia sane, inter Ecclesiam universalem et Ecclesiam latinam. Haec est 
ratio tot difficultatum inutilium, quibus dialogus cum fratribus separa-
tis radicaliter impeditur. Considerari, in Ecclesia Christi, ut quoddam 
factum ecclesiasticum aliquantulum « exoticum », cui Ecclesia latina, 
loquendo ac si esset Ecclesia universalis, privilegia concederet, hanc 
conditionem numquam accipient, nec de cetero accipere possunt! 

Fratres in episcopatu, vos instanter rogamus hunc conceptum reno­
vare, et institutionis patriarchalis elementa essentialia, ubi in schemate 
de collegialitate episcopali agitur, inserere. 

Secundum punctum, ut mihi videtur, aequalis momenti ac ponderis 
est: in oratione diei 21 septembris, Summus Pontifex Paulus VI iam in-
sinuavit opportunitatem associandi quosdam ex suis fratribus responsa-
bilitati gubernii ecclesiastici. Hac occasione, nonne ante omnia ad orien­
tales patriarchas mens nostra dirigenda est? 

Aliquod episcoporum « Consilium », aliquis « Senatus » dicerem, 
instituere, máxime importat. Ita, principium collegialitatis episcopalis 
in Ecclesiae structuris inscribitur. Dein, ex illa experientia collegiali, 
milliones ac milliones christianorum orientalium poterunt iudicare de 
authenticitate nostrarum affirmationum de eorum institutis et iuribus 
venerandis et servandis. Facta tantum iuvare possunt ut omnes denuo 

27 



418 A C T A C O N C . V A T I C A N I I I - P E R I O D U S I I 

propinquiores fiant, et paries occidentalem orientalemque Ecclesiam 
dividens, ut dicit Concilium Florentinum, de medio sublata auferatur. 

Vobis, venerabiles Patres, has reflexiones propono, quorum curam 
Ecclesiae universalis et sensum oecumenicum intensum cognosco. Nonne 
ipsum Summi Pontificis Pauli VI nomen, in hac hora Concilii praelectum, 
pro nobis ómnibus symbolum exstat mentis illius apostoli qui « omnia 
ómnibus factus est, ut omnes Christo lucrifaceret » (2 Cor. 9, 22). Dixi. 

Moderator: Legatur nunc alia emendatio de sacra Liturgia. 
Secretarius generalis: Emendatio decima octava: pag. 176, linn. 22-23 

(quae respondet pag. huius fasciculi 28, lin. 28) ... [cf. pag. 282]. 

12 

EXC.MUS P. D. ALEXANDER RENARD 
Episcopus Versaliensis 

Venerabiles Patres, 

Pauca verba vellem dicere de dilectissimis presbyteris, circa ea 
quae dicuntur in cap. II , n. 15. 

Novum schema certe ...2 feliciora de presbyteris continet, quam in 
prima redactione habebatur. Nonnulli presbyteri quadam tristitia affecti 
erant dicen tes: Concilium nostri obliviscitur, et curat de episcopis et 
de laicis; eritne necessarium exspectare aliud concilium ut tándem de 
presbyteris quaestio moveatur? Non debemus ...3 simili dolore afficere 
illos qui, ut ita dicam, in prima linea Ecclesiae militantis, non sine magno 
labore ...4, certant. Siquidem non pauci, ñeque minoris generositatis 
animi, aliquando tentatione afficiuntur: de valore dubitantes sui aposto-
latus suique sacerdotii, necnon de utilitate sacrificiorum praesertim casti-
tatis perfectae, quae ipsis imponuntur. 

Unde opportunius erit, si Concilium, Spiritus Sancti afflatu ductum, 
novum potentemque impetum ad evangelicam sanctitatem in presbyteris 
necnon episcopis provocet. Secus, quidquid sit de decisionibus et textis 
et methodis, non habebitur in Ecclesia optata renovado, cum ista potius 
a sanctis et prophetis quam a legis doctoribus ...5 oriri possit. 

Grati sumus de sollicitudine quae in schemate apparet, quando 
afrrrmat: « Episcopi autem presbyteros ... ordinant, in quos gratiam 
de suae paternae plenitudinis abundantia transfundunt ». Libenter etiam 
bis legimus vocem « participare » (pag, 25-26): « ... ad sacerdotale 
munus participandum... episcopi munus participantes... ». 

Attamen optandum est quod doctrina schematis in quibusdam punctis 
accuratior fiat. 

1. Presbyteri participant non tantum munus episcopi, sed primum 
sacerdotium Christi, per sacerdotium sacraméntale episcoporum; prae-
dicandi missio eorum radicaliter ex ipso sacerdotio fiuit, at non quasi 
ab extrínseco, per meram iuridicam decisionem additur. « Sacerdotem 
oportet praedicare »; presbyter ordinatur et ad Missam et ad ministe­
rium verbi, ita ut homines adducantur ad Christi et Ecclesiae sacrifi­
cium, in oboedientia fidei. Sicut hierarchia episcopalis tota pendet a 
missione Christi, ita presbyteratus qui totus sacramentaliter et iuris-
dictionaliter pendet ab episcopo, totus etiam pendet ab eadem divina 
missione Christi. 

2. Ope unici Sacerdotii quod participant, presbyteri cum episcopo 
constituunt unicum presbyterium, in quo omnes « compresbyteri » vo-
cantur, secundum usum loquendi Cypriani et Augustini; ...6 atque pre­
sbyteri non tantum filii et fideles ministri episcopi dicendi sunt, sed 
etiam consilium, velut senatus episcopi, iuxta doctrinam Ignatii Antio-
cheni et Hippolyti Romani. Non sufficiunt ergo verba quae in schemate 
leguntur: « Coetum coaptatum et concordem »; in eodem, non in alio] 
schemate oportet ...8 in lucem poneré presbyterium, id est unitatem cor­
poris vel collegii sacerdotalis cum episcopo et sub ipso, sicut apparet in 
epistolis Ignatii...9 Non est tamen obliviscendum quod, sicut in ordine 
naturali filii non sunt pro patribus, sed potius patres pro filiis, ita in 
ordine supernaturali, non sunt fideles pro sacerdotio sed ...10 sacerdotium 
pro populo Dei. 

3. Episcopus pater est, sed etiam perjector, secundum doctrinam 
Pseudo-Dionysii et S. Thomae...11 Hoc certe valet in sua relatione ad 
presbyteros, ad quorum perfectionem et quandoque sanationem, totis 
viribus adlaborare debet, non tantum verbis et monitis, sed mediis aptis 
et praesertim exemplo suo. Hoc a Concilio firmiter affirmari debet, ut 
plura invenían tur in novo Códice Iuris Canonici, imprimís circa « Pro-
mitto » et vitam spiritualem. Titulo specialissimo, clerus omnis est « sal 
terrae: quod si sal evanuerit, in quo salietur? ». 

Votum igitur propono ut Concilium in luce clariori ponat valorem 
sacramenti Ordinis, affirmando sacerdotium ut sic esse ministerium verbi 
et Missae, episcopum, propter Ordinem, esse sacerdotum patrem et per-
fectorem, affirmando simul presbyteros cum ipso constituere Ecclesiae 
presbyterium, in unitate fidei, caritatis et laboris. 

Conclusio: Si presbyteri ita vivunt ut in ipsis appareat fraterna 
unitas et commune gaudium, tune multiplicabitur in Ecclesia optatus 
numerus sacerdotum. Utinam! Dixi. 

In textu scripto tradito: 1 concrete. 2 plura et. 3 in tali oblivione re-
linquere ñeque. 4 et abnegatione. 5 et scribis. 6 omnes in « presby-
terio » sedent (Gelasius, Ep. 14, 8, ed. Thiel, p. 366; Ordo Romanus I , 47) ; 
7 deest. 8 iterum. 9 Antiocheni (Magn. 6, 1; 13, 1; Trall. 3, 1; Philad. 
4, 1). 1 0 vero. 1 1 {Opuse, de perfectione vitae spiritualis, 17-18). 

13 

EXC.MUS P. D. CASIMIRUS MORCILLO GONZÁLEZ 
Archiepiscopus Caesaraugustanus 

Venerabiles Patres, Observatores et Auditores dilectissimi, 

I. Fundamenta doctrinalia hucusque allata, quibus episcoporum coe-
tum ad instar collegii ab ipso Christo et non tantum iure ecelesiastico 
institutum esse propugnatur, mihi probabilia videntur; non tamen omni 
ex parte cogentia. Potius argumenti conamina quam peremptorium ar­
gumentum dicerem. 

Ideo in huiusmodi argumenti perquisitione adhuc immorandum esse 
censeo, quin propterea tempus videamur tereré: agitur enim de re valde 
gravi et pro universa Ecclesia maximi momenti, eo vel magis quod altum 
silentium de divina huius collegii institutione, per tot saecula protrac-
tum, magnum praeiudicium sit contra eius exsistentiam. 

I I . Ut autem in argumenti peremptorii inventione recte et methodice 
procedatur, nonnullae cautiones sumendae sunt ne veritates iam acqui-
sitae obnubilentur aut corruant. 

1. Atque in primis episcoporum collegium ita concipiendum ac 
exponendum erit ut suprema plenaque Romani Pontificis potestas nul-
lum patiatur detrimentum, sed omnino intacta maneat; quamvis huius 
collegii exsistentia, si iure divino dari probetur, impraescriptibilia quae-
dam officia Romano Pontifici imponat. 

2. Romanus Pontifex, quia Petri successor, non solum caput hono-
ris sed caput iurisdictionis erit collegii episcopalis; at ita erit caput huius 
collegii ut caput quoque sit immediatum, et non solum mediante col­
legio, totius Ecclesiae. Proinde ipse solus, absque aliorum collegii mem-
brorum consensu, leges, praecepta, etc. universam Ecclesiam ligantia, 
iniungere potest; quod ceteri episcopi sive seorsim singuli sive in unum 
collecti absque Papa numquam efficere valent. 

3. Collegialitatem sic conceptam Summo Pontificatui haud offendere 
vel ex ipsa iam oecumenicorum Conciliorum existen tia luculenter patet: 
in eis etenim omnes episcopi cum Romano Episcopo et sub eius ductu 

collegialiter agunt, i. e. collegislatores sunt et iudices pro universali 
Ecclesia. 

4. Etiamsi non possit evidenter probari collegialitatem episcopo­
rum esse iuris divini, nihil tamen obstat quominus episcopale collegium, 
sive transeunter sive permanenter, iure ecclesiastico instituatur quando 
circumstantiae historicae et pastorales id suadeant; talis enim modus 
agendi nullibi iure divino est prohibitus. 

I I I . Et his dictis accedamus iam ad structuram delineandam cui, 
mea sententia, conformandum fore argumentum pro divina collegii epi­
scopalis institutione, ut efíicax et decisivum sit. 

A) Quaestio de nomine. Vox « collegium » ad qualificandum epi­
scoporum coetum, ni fallor, nec in Sacra Scriptura nec in primaeva Ec­
clesiae traditione invenitur. 

B) Quando igitur auctores recentes vocem « collegium » applicant 
ad episcoporum complexum, quid dicere volunt? Quantum capio, id 
significare intendunt: episcopatum nempe non solum esse collectivita-
tem quamdam, coetum aut aggregatum per modum unius amplectens 
omnes eos qui in Ecclesia plenitudine sacerdotii gaudent; sed et aliquid 
plus, scil. episcopos constituere ex Christi volúntate corpus stabile unum, 
entitatem seu personam moralem cum activitate corporativa propria, di­
versa ab activitate quae ex Christi quoque volúntate singulis ut per-
sonis physicis competit. Aliis verbis: iuxta hanc sententiam episcopi 
omnes, praeter activitatem pastoralem quam ut singuli in suam dioe-
cesim iure divino exercent, alteram habent collegialiter seu corporative 
exercendam in universam Ecclesiam, sub Romani Pontificis ductu; et 
quidem non ex dispositione Summi Pontificis seu iure tantum ecclesia­
stico, sed ex ipsius Christi dispositione seu iure divino. 

C) Quaestio de re. Ad patefaciendum igitur episcopatum iure di­
vino esse collegium in sensu supra descripto, textus afierre non sufficit 
in quibus prudens dubium manere possit num de vero collegio agatur 
an de episcopis collective sumptis seu de multitudine episcoporum 
per modum unius designatorum; sed probandum insuper erit: 1) huic 
multitudini notas illas essentiales competeré quae ex communi usu lo-
quendi requiruntur ad veram societatem vel corporationem constituen-
dam, et 2) has notas ei competeré ex ipsius Christi volúntate et non ex 
ecclesiastica tantum dispositione. 

Nisi haec dúo probata fuerint, sive positivis documentis sive ratione 
theologica, argumentum peremptorium pro divina asserenda collegii 
episcopalis institutione, adhuc in votis erit; ac proinde huius collegii 
exsistentiam in iure divino fundatam, cum certitudine affirmare non 
licet. Suntne haec dúo probata? 

Concludo igitur qualescumque has reflexiones meam sententiam 
aperiendo, scil.: ñeque affirmo ñeque negó divinam collegii episcopalis 
institutionem; sed cum anceps haeream, efficacem probationem pro 
parte afErmativa humiliter postulo. Cor enim meum episcopi collegia-
litate trahitur; sed caput meum christiani aurorae claritatem nondum 
videt. Dixi. 

Moderator: Legatur nunc alia, et quidem ultima pro capite I I de 
sacra Liturgia, emendatio. 

Secretarius generalis: Pag. 176 (quae respondet pag. 28, lin. 31 
huius fasciculi) ... [cf. pag. 282]. 

14 

REV.MUS P. D. ANICETUS FERNANDEZ 
Magister generalis O. P. 

Venerabiles Patres, 

ínter tot pulchre et optime dicta in schemate et in aula conciliari, 
quae animo gaudium magnum praebent, liceat etiam mihi aliquas ob-
servationes addere, quae quibusdam punctis huius cap. I I quamdam 
clarificationem, meo humili iudicio, afierre possunt. Fusiori cálamo 
scriptum, votum meum cum emendationibus formulatis circa has obser-
vationes secretariatui tradam. 

1. Dúo sunt subiecta supremae potestatis in Ecclesia, prout iam 
agnoscebatur a Patribus Vaticani I, teste relatore Zinelli ...': 

a) Primum subiectum (si tamen hoc verbum non placet quaera-
tur aliud magis pastorale; ego autem illud praefero quia magis perspi-
cuum), primum subiectum potestatis plenariae clavium est Summus Pon­
tifex. Nos omnes ante omnia fideliter et laetanter tenemus doctrinam 
in Florentino et Vaticano I definitam, videlicet, potestatem supremam 
fuisse Petro collatam, ut Capiti et fundamento Ecclesiae; et in eo col-
latam fuisse suis in Pontifica tu successoribus. Ipsorum vero suprema 
potestas ex se et independenter ab actione communi cum aliis episcopis 
habetur et exercetur. Non dico « independenter a consensu Ecclesiae » 
sed « ab actione communi cum aliis episcopis ».2 Haec enim est primatus 
potestas, quae habitualiter residet in Romano Pontifice tamquam Vica­
rio Christi, et etiam ut capite Ecclesiae ut tali, non autem collegialiter 3 

cum aliis episcopis coniuncto. 
b) Secundum subiectum plenariae potestatis est corpus episco-

porum cum capite coniunctum. Haec potestas suprema originem habet 
in successione collegii apostolorum, et collegialiter exerceri debet. 

Sed hoc secundum potestatis plenariae subiectum non debet primum 
inane et vanum reddere, aut minuere. Quod eveniret si Romanus Pon­
tifex opus haberet exercendi potestatem suam in collegio et cum episco­
pis, non vero separatim ab ipsis. Tune iam amplius potestas sua plena et 
suprema non esset, cum de natura plenitudinis sit ut independens ab 
inferioribus exsistat. Hoc autem dico non propter timorem nec quia 
ab aliquo Patre defendatur. sed tantum 4 claritatis desiderio5 

2. Ex dictis sequitur quod secundum subiectum plenariae potesta­
tis, corpus videlicet episcoporum, agere debet subordínate ad primum. 
Haec collegialis potestas in universam Ecclesiam habitualiter, vel potius 
dispositive et actu exercenda iussu Capitis, residet in collegio. Sed non 
est necessarium nec possibile ut collegium continuo exerceat curam pa­
storalem in universa Ecclesia. Dupliciter enim exercere potest: 

a) Sollemniter illam exercet in Concilio oecumenico. 
b) Ordinarie, variis modis in textu schematis sufflcienter insinua-

tis, sive per invitationem ipsius Pontificis, sive per convenientiam mo-
ralem omnium in aliquo negotio ex tácito eius consensu, sive per con-
suetudines legitimas vel aliis etiam modis. Immo quaedam ordinaria et 
continua actuado huius collegialis potestatis fuit semper agnita: nimirum 
per magisterium ordinarium et universale episcoporum, quod plañe con-
cors se exercet, circa plurimas veritates expresse vel implicite contentas 
in revelatione. 

3. Crediderim tamen non posse dici singulos episcopos, vi ipsius 
consecratíonis episcopalis, ordinariam iurisdictionem habere, etsi impe-
ditam seu ligatam, in omnes dioeceses; sed episcopi, ut singuli, et non 
collegialiter, tantum corresponsabilitatem quamdam solidariam ac pa­
storalem sollicitudinem erga alias Ecclesias habent, prout censuerunt 
magni praesules Cyprianus, Cvrillus et Augustinus, qui sibimetipsis 
numquam tribuerunt talem iurisdictionem. Ita recentius nova actuado 
istius ofEcii episcopalis erga omnem Ecclesiam atque nuntium evange-
licum praedicandi in universum mundum conspicitur in illa missionali 
sollicitudine ac cura missionum tam diffusa per episcopos ubique ter­
rarum. 

Et hoc ideo quia singuli episcopi non succedunt toti collegio aposto­
lorum sed per longam seriem pastorum eorum successio reducitur ad 
aliquem apostolum condentem particularem Ecclesiam. Proinde singuli 
episcopi, iterum ut singuli et non collegialiter, iurisdictionem concretam 
recipiunt super aliquam tantum portionem universae Ecclesiae. 

4. Hinc sequitur quod si opportunum existimetur commissionem 

quamdam centralem instituí6 quae repraesentaret omnes episcopos, illa 
nequit habere significationem alicuius Camerae deliberativae adsistentis 
Summo Pontifici in exercitio suae plenariae potestatis. Haec enim com­
missio ab ipso Summo Pontifice institui deberet si ei placuerit, et aliam 
potestatem habere non posset quam illam quam Summus Pontifex ei 
tribuere dignaretur; et membra eius proponi possent ab episcopis, si 
Summo Pontifici placuerit, sed minime eligí vel imponi possunt. 

5. Unum verbum dicam de diaconis. Sive remaneat schematis textus 
(quod mihi placeret7) sive non, problema gravissimum penuriae sacer-
dotum plene non solvitur. Esset enim necessarium aliam institutionem 
faciliorem creare ut provideatur pluribus oppidis ubi christiani semel 
in mense vel in anno, vel in duobus vel quinqué annis a sacerdote visi-
tantur tantum. In his oppidis oporteret adesse aliquis christianus, e. g. 
quídam catechista ab episcopo vel parocho nominatus, qui cum quadam 
auctoritate possit populum convocare diebus dominicis et ei catechi-
smum explicare, Sacram Scripturam legere, aliquas preces dirigere, as-
sistere moribundis et alia similia, ita ut nullus christianorum coetus sit 
sine capite, quod illum dirigat et cum episcopo uniat.s Dixi. 

In textu scripto tradito: 1 (Mansi, 52, 110 A). 2 deest. 3 non solum 
Capite. 4 deest. 5 causa. 6 instituere. 7 deest. 8 Ad quod iu-
varet coetus quosdam catechistarum instituere, qui hoc ministerio proprio laico-
rum fungerentur, uti iam exstiterunt huiusmodi catechistae et optime meruerunt 
in antiquis missionibus dominicanis Sinensium et Annamitarum. 

Circa quod demum vellem illud dictum famosi Jeíferson recolere, qui dice­
bat catholicismum esse meliorem pro propagatione fidei et conversione hominum, 
sed protestantismum meliorem pro conservatione fidei, eo quod facilius est ha­
bere pastores quam sacerdotes. Etsi talis assertio vera non sit, optime tamen ex-
primit necessitatem creandi institutionem quamdam laicorum qui simili apostolatu 
fungerentur in communitatibus christianis quae sacerdote carerent, et quasi ex 
auctoritate omnia illa peragerent quae a simplice christiano exerceri possunt. 

Animadversiones additae: 
In hoc cap. I I maximi momenti quaestiones declarandae nobis proponuntur. 

Sed inter graviores illa praecipue venit quae de collegio apostolorum et episcopo­
rum agit, de suprema potestate huic corpori episcopali inhaerente ac de natura 
huiusce potestatis dictae collegialis. 

De hoc in textu schematis aliquae notantur sententiae obscuriores quae, meo 
humili iudicio, clarificari indigerent per expressiores magisque distinctas formu­
las. Ad quarum clarificationem forsitan iuvabit distinguere praecipua doctrinae 
puncta et aspectus quae hic audeo vestrae considerationi paucis submittere. 

Notum est inter hodiernos plures theologos favere extremae interpretationi 
huius potestatis episcopalis collegialis, prout fuse ab illis describitur. Sed, meo 
humili iudicio, tam subtilis sensus conceptionis collegialis non apparet in ipsis 

textibus Scripturae et traditionis sincere perscrutatis, ñeque consonat doctrinae 
Magisterii de primatu Summi Pontificis. 

1. Primo quidem, haec collegialitas stricta quae extollitur, quasi una esset 
indivisa potestas suprema in Ecclesia quam simul omnia membra collegii partici-
parent, non excluso ipso Petri Successore licet ut capite collegii, non apparet in 
ipsa institutione apostolorum atque missione universali praedicandi et condendi 
Ecclesiam, ipsis tradita. Quod enim Christus elegit « duodecim » quos et apostó­
los nominavit, illos saepius duodecim dixit atque post resurrectionem insimul mi-
sit, praedicta numeralis expressio non directe prae se fert notionem alicuius iuri-
dicae facultatis collegialis, atque indivisae, sed potius aequam potestatem ómnibus 
distributive collatam una cum corresponsabilitate in eadem missione et opere com-
muni, id est, munus ómnibus personaliter datum ad instar tamen alicuius collegii. 
Et de facto apostoli, per orbem dispersi, suam missionem et auctoritatem perso­
naliter exercebant, quamvis manentes in mutua communione. Ergone dicendum 
est S. Ioannem ultimum apostolum, ceteris martyrio decessis, apostolicam potesta­
tem amisisse, eo quod non iam collegium, sed una persona exstiterit? 

2. Ñeque sensus stricte collegialis potestatis episcoporum comprobatur in hi­
stórica successione, seu in factis episcopi succedunt apostolis. Non enim legimus 
apostólos instituisse pastores sive episcopos super universum orbem, sed semper 
super particulares Ecclesias, cum ipsis non succederent in muñere proprio et chari-
smatico apostolorum atque Ecclesiae conditorum, sed in pastorali muñere guber-
nandi portionem commissam. At nec in historiae decursu magni et sancti prae-
sules, ut S. Cyprianus, S. Cyrillus aut S. Augustinus, sibimetipsis tribuerunt po­
testatem veram in alias Ecclesias (quam dumtaxat adiudicabant Petri Cathedrae 
successori), sed tantum solidariam quamdam responsabilitatem ac pastoralem sol-
licitudinem in illas, vi ipsius communionis cum ceteris pastoribus. 

Non igitur videtur secundum rei veritatem quod episcopi, vi suae adscriptio-
nis corpori episcopali, indivisam quamdam collegialem potestatem recipiant, quam 
habitualiter super universam Ecclesiam exercerent, sive singuli sive per coetus 
conferentiasque episcopales adunati, praesentia quadam imaginaria Petri Successo-
ris eorum actus confirmante. Sed quod Episcopi, vi suae consecrationis accedente 
commissione iurisdictionis ab auctoritate suprema, successionem muneris aposto­
lorum accipiunt super portionem gregis traditam, curamque sollicitudinis pastora-
lis tanquam membra collegii super universam Ecclesiam. 

3. Dúo distinguenda sunt subiecta supremae potestatis quam Christus tra­
didit Ecclesiae, prout iam agnoscebatur a Patribus Vaticani I, teste Relatore Zi-
nelli dicente: « Nos admittimus plenam et supremam potestatem in Summo Pon­
tifice, velut Capite, et eamdem veré plenam et supremam esse etiam in Capite 
cum membris coniuncto » (Mansi 52, 1110 A). 

4. Proinde subiectum primarium huiusce plenariae potestatis clavium, quae 
comprehendit tum Magisterii munus tum potestatem strictam regiminis seu iu-
risdictionem, Summus Pontifex est. Ante enim omnia fideliter tecta sartaque te-
neatur oportet doctrina in Florentino Concilio et Vaticano I definita, scilicet: Po­
testas suprema Ecclesiae primario a Christo Domino fuit immediate collata Pe­
tro, tanquam Capiti et fundamento Ecclesiae atque eius Successoribus in Petri 
Cathedra; quae potestas ex se et independenter ab actione communi cum aliis 
Episcopis vim habet et exercetur. Et haec quidem est primatus potestas quae habi-

tualiter residet in Summo Pontifice tanquam Vicario Christi, non tanquam Capite 
cum membris coniuncto, ab eoque exercetur. 

5. Secundo eadem plenaria potestas inhaerere dicenda est in corpore episco­
porum coniuncto cum suo Capite; haec derivatur ex successione totius collegii apo­
stolorum ideoque exerceri debet collegialiter. Quod tamen subiectum adaequatum 
potestatis Ecclesiae non debet primum inane et vanum reddere, aut ipsi quoquo 
modo derogare. Hoc eveniret si potestas Pontificis semper se exercere deberet in 
collegio episcoporum et cum ipso, nunquam separatim. Ast tune cessaret plena 
et suprema esse, de cuius natura est quod sit independens ab inferioribus; sen­
tentia enim e Cathedra Petri emanans a nemine iudicatur, ut sollemne fuit effa-
tum in tota historia Ecclesiae. Et consequenter hoc secundum subiectum Ecclesiae 
potestatis, corpus videlicet apostolorum, semper debet subordinan primo, seu Vi­
cario Christi. 

6. Certe praedicta potestas habitualiter in episcopali Collegio residet. Sed 
non necesse est ut continuo gubernationem curamque pastoralem in universa Ec­
clesia exerceat. Sollemniter quidem se exercet in Concilio Oecumenico. At prae­
terea potest et expediens esse videtur ut frequentius in dies exerceatur per modos 
ordinarios in textu schematis insinuatos, sive per invitationem ipsius Pontificis, 
per convenientiam moralem omnium in aliquo negotio ex tácito eius consensu, 
per consuetudines legitimas, etc. Imo quaedam continua actuado semper agnita 
fuit huius collegialis potestatis: nimirum per magisterium ordinarium et univer-
sale episcoporum, quod plañe concors est circa nhirimas veritates expresse vel im-
plicite contentas in revelatione. Et recentius nova actuatio in dies magis conspi-
citur in ipsa sollicitudine et cura missionum tam diffusa per Episcopos ubique 
terrarum. 

7. Ex recto hoc sensu collegialis potestatis sequitur quod collegialis haec 
Dotestas suprema non est intelligenda ut primarium munus, missio aut potestas 
nropria singulorum eoiscoporum. licet utraaue in nexu inseparabili existat. Non 
enim notest dici quod singuli Eoiscopi ordinariam iurisdictionem habeant, etsi 
impeditam, in omnes alias dioeceses. Et hoc ideo quia singuli episcooi non succe-
dunt toti collegio apostolorum, aut universali missioni singulorum, sed per longam 
seriem pastorum eorum successio reducitur ad aliquem apostolum condentem par-
ticularem Ecclesiam. 

Proinde singuli episcopi, qua singuli, missionem et iurisdictionem concretam 
recipiunt super aliquam tantum portionem Ecclesiae universae. Et consequenter 
haec divisio et adscriptio iurisdictionis episcooorum ad narticulares Ecclesias non 
iuris ecelesiastici dicenda, sed apostolicae trfiditionis et ordinis divini. Ut vero mem­
bra corporis episcopalis. secundo loco ad singulos episcopos derivatur officium uni­
versalis sollicitudinis ad orbem totum, sicut semper agnitum fuit in Ecclesiae tra­
ditione. Quod tamen munus prius ut proprium officium competit Summo Pon-
tifici. 

8. Denique, ad aliam velut conclusionem praedictorum alindere reverenter 
volumus, scil.: commissio illa centralis episcooorum, universum collegium reprae­
sentans, quae a quibusdam exoptatur, non liceret instituí in stricta sua significa-
tione alicuius Concilii deliberativi adsistentis Summo Pontifici in omni exercitio 
plenariae potestatis, a cuius consensu dependerent actus eius. Solum inde poterit 
constitui ut novum organum consultivum, sicut et aliae Congregationes et Officia 
Romanae Curiae, cum hac potestate quam Summus Pontifex ei tribuere placuerit. 

Membra autem non deberent imposita esse ab episcopis collegii, sed libere electa 
a Pontífice, solumque ab illis proposita. 

Melius tamen et opportunius haec optata assequerentur per illum modum 
qui est in votis maioris Patrum partis et ab ipso Summo Pontifice nuper nuntia-
batur: Per renovationem scil. ipsius Curiae Romanae, praesertim mediante sic 
dicta ampia « internationalizatione » membrorum, ut sic ex omni parte venientes 
episcopi confratres, aliique sacerdotes ac laici, adsistant supremo Pastori in suo 
amplissimo muñere eique opem adiutricem praestent in pascendo grege per tam 
varias partes dilatata. 

9. Demum et consequenter ad haec omnia, dum laeti comperimus formulas 
huius schematis in hoc sensu dictas esse, nihilominus aliquas notamus obscuriores 
quae viderentur confusioni favere et clarifican possunt per emendationes anne-
xas. Ita sub par. 16 linn. 12-17, quae centralis declaratio huius collegialis pote­
statis est, deest praevia formulado propriae et independentis potestatis Summi 
Pontificis, quae ideo expresse poni debet. Secus impressio relinquitur quod unum 
tantum etsi divisum est subiectum potestatis, collegiale nempe illud ex Capite 
coniuncto cum collegio, pro hac parte regiminis generalis Ecclesiae. Oportet iuxta-
posite declarare haec dúo subiecta, sicut tam expresse et pluries fit pro muñere 
Magisterii in tota par. 19. 

Similiter desideratur eadem utraque declaratio distincta ubi de cura missio-
nali seu officio Evangelium nuntiandi in omnem terram fit sermo, par. 17, 
linn. 17-35. Haec enim cura ut proprium officium et munus primario etiam com-
petit Summo Pontifici, et secundario collegio episcoporum; ex quo ad singulos 
episcopos, qua singulos, haec universalis sollicitudo derivatur ex officio, et execu-
tive et activa collaboratione ad sacerdotes, universosque fideles ex caritate atque 
unione in Corpore Christi, ut dictum est. 

Denique similis distinctio videtur inserenda esse, iuxta annexas emendationes, 
pro muñere sanctificandi Episcoporum seu actu litúrgico, par. 20 et 21 . 

Ad par. 15, pag. 26, linn. 39-40. Dicatur: « Quo in casu ad supremam pote­
statem Ecclesiae spectat decernere... » loco: « Quo in casu ad praepositos Ecclesiae 
spectat decernere... ». 

Ad par. 16, linn. 12-17. Nova redactio: « Haec Sacra Synodus docet, reno­
vando definitiones Concilii Florentini et Vaticani I Romanum Pontificem plenam 
ac supremam potestatem habere in Ecclesia universa, quippe qui Christi Vicarius 
totiusque Ecclesiae Caput existens, primatum regiminis verumque principatum 
super alias Ecclesias earumque pastores et fideles obtinet; proinde autem eidem 
beati Petri successori ex commisso ei muñere pastoralis sollicitudinis totius gre-
gis, primario competit cura atque exercitium pascendi, regendi et gubernandi 
Ecclesiam universalem, cuius potestas per se et independenter ab actione com-
muni cum aliis episcopis vim obtinet super universam Ecclesiam. Sed et collegium 
episcoporum, quod collegio apostolorum in magisterio et regimine pastorali suc­
cedit, una cum Capite suo Romano Pontifice, et numquam sine hoc Capite, sub­
iectum quoque indivisum plenae et supremae potestatis in universam Ecclesiam 
exsistit. Dominus enim Petrum... ». 

Ad par. 17, pag. 28, linn. 27-39. Nova redactio sententiae cum additione: 
« Cura Christi Evangelium annuntiandi ubique terrarum praecipue pertinet ad Ro­
manum Pontificem, tanquam ad summum Ecclesiae Pastorem, cui proprium mu­
nus et officium est sacri Evangelii nuntios ad varias orbis terrarum gentes mit-

tere; sed etiam ad corpus episcoporum cum suo Capite pertinet, quibus ómnibus 
in commune Christus mandatum dedit imponendo commune officium, ut iam 
Papa Caelestinus Patribus Ephesini Concilii commendavit. Proinde, etiam si su­
prema ordinatio missionum operis ad Romanum Pontificem pertinet, episcopi, 
praeter curam missionalem apud acatholicos officio ipsis in propria Ecclesia com-
mendatam, ad hanc partem sollicitudinis pastoralis in universa Ecclesia adscitos 
se sentiré debent, in laborum societate cum eo venire eique adesse oportet. Mis-
sionibus auxilia spiritualia... ». 

Ad par. 18, pag. 29, linn. 15-19. Nova redactio totius ultimae sententiae: 
« Episcoporum autem pastoralis ac ministerialis missio hac ratione a Christo Ca­
pite accepta contrahitur divina institutione et designatur ad particulares Eccle­
sias per auctoritatem ipsius Vicarii ac Romani Pontificis, cuius modi designatio 
fieri potest per legitimas consuetudines, ab hac suprema potestate non revocatas, per 
leges ab eadem auctoritate latas aut agnitas, vel directe per ipsum successorem 
Petri, quo renuente episcopi in officium ac praesidium peculiaris Ecclesiae assumi 
nequeunt ». 

Ad par. 19, pag. 30, linn. 12-22. Nova redactio istius dimidii paragraphi: 
« Cum autem sive Romanus Pontifex sive Concilium doctrinam declarant, eam 
proferunt secundum ipsam revelationem, cui omnes conforman tenentur, et quas 
veritates ut divinitus revelatas sollemniter vel authentice docent, eas omnes fidé­
les credere fide divina tenentur, nam quae scripta vel tradita in revelatione 
sunt ea per legitimam episcoporum successionem et imprimís ipsius Romani Pon­
tificis cura integre transmittuntur, atque praelucente Spiritu veritatis in Ecclesia 
sánete servantur et fideliter exponuntur. Ad quas veritates rite indagandas et apte 
enunciandas, Romanus Pontifex pro officio suo et rei gravita te atque episcopi 
sedulo se applicant per media apta, et adhibito quoque consilio theologorum nec­
non et sensu populi Dei perspecto; novam vero revelationem publicam tanquam 
ad divinum fidei depositum pertinentem non accipiunt ». 

Lin. 24, pag. 30. Dicatur: « ... religiosum intellectus et voluntatis obse-
quium... » loco: religiosum voluntatis et intellectus. 

Ad par. 20, pag. 30, lin. 27. Dicatur: « ... iuxta mentem et intentionem 
ipsius, manifestatam praecipue ex Índole...» loco: «iuxta mentem et voluntatem 
manifestatam ipsius, quae se prodit praecipue vel ex índole... ». 

Lin. 36. Dicatur: « Ecclesiae leges, quae in certis materiis liturgicis possunt 
relinqui eorum particulari iudicio ulterius legitime determinandas et applican-
das... » loco: « Ecclesiae leges, eorum particulari iudicio legitime determinatas ». 

Pag. 30, lin. 40 ad pag. 31, linn. 1-2. Dicatur: « Eis, praeter ministerium verbi 
tantopere ad sanctificationem conferens, sacramenta praebent, quorum distribu-
tionem regularem et fructuosam in propriis Ecclesiis particulariter ordinant et 
promovent » loco: « Eis, praeter sanctificans ministerium veri sacramenta praebent, 
quorum omnium distributionem et fructuosam sua auctoritate ordinant et con-
firmant ». 

Ad par. 21 , pag. 31, lin. 5. Dicatur: « sibi commissas ut legati Christi eiusque 
nomine » loco: « ut vicarii et legati Christi ». 

Lin. 11. Dicatur: « a supremo Ecclesiae regimine exercitium eiusdem depen-
deat, ultimatim regatur » loco: « a supremo Ecclesiae regimine exercitium eius­
dem ultimatim regatur ». 

Pag. 31 , lin. 24. Dicatur: « praecipiendi » loco: praescribendi. 

E X C M U S P. D. IOSEPH URTASUN 
Archiepiscopus Avenionensis 

Venerabiles Patres, 

Audivimus in hac aula diversa argumenta opposita sacramentali-
tati episcopatus, quibus responderé mihi liceat cum animo pacis. 

Primum argumentum erat, liturgiam non valere sufficienter ad pro-
bandum consecrationem episcopalem esse sacramentum. 

Sed textus liturgici primaevi, etiam festinatim lecti, id clare demon-
strant, ceteras personarum benedictiones, uti subdiaconorum, lectorum, 
viduarum, diaconissarum et huiusmodi, esse tantum inaugurationem mu-
neris cum oratione Ecclesiae; tres vero ordinationes, episcopi nempe, 
presbyteri et diaconi ita eminere ut per impositionem manuum Spiri­
tus Sanctus transmittatur. Et haec traditio sic in praxi Ecclesiae servata 
est, tam in oriente quam in occidente, ut vos, venerabiles fratres epi­
scopi, numquam dubitaveritis vos in consecratione episcopali accepisse 
Spiritum Sanctum. Et plures ex vobis alios episcopos consecraverunt, 
eadem mente et fide. Documenta vero litúrgica allegantur in pagg. 34 
et 35 nostri schematis in notis 10 et 12. Quae attente perlegere faveatis, 
non tantum sicut documenta litteraria, sed ut instrumentum viventis 
Ecclesiae. 

Si autem inquiritis num consecratio episcopalis quid addat charac-
teri presbyterali, considerare debetis factum, ab historiéis nunc plena 
luce illustratum, fere omnes pontífices romanos per plura saecula, dum 
ex ordine diaconali eligebantur, consecrationem episcopalem accepisse, 
quin prius presbyteri facti sint. De his testimonia prae manibus nunc 
habemus, allegata in nota 13... 2 

Ex his factis clarum est consecrationem episcopalem non esse meram 
benedictionem sed verum ritum sacramentalem quo sacerdotium in suo 
supremo gradu confertur. 

Obiectum est ordinationes in sacris factas esse a simplicibus presby­
teris. Porro, inveniuntur tantum tres Bullae Pontificales saec. xv ad 
Abbates singulares directae tribuentes eis hanc facultatem, quae ita 
arete in usu fuit, ut non possit constituere verum et determinatum ar­
gumentum traditionis. 

Praeterea, quaestio facta est, quomodo episcopus presbyteris supe­
rior sit. Quae quaestio aliter poni deberet, quia episcopus est fons totius 
sacerdotii, ut ab alio Patre conciliari iam perlustratum est. 

Dubitatur forte utrum doctrina de sacramentalitate matura facta 
sit an non, utrum etiam in re a scholis controversa Concilium sententiam 
ferré liceat. 

Respondeo maturam esse hanc doctrinam, tum ex consensu totius 
orientis et plurimorum ab occidente nunc theologorum, paucissimis ex-
ceptis, tum ex progressu quem promovit in hac quaestione constitutio 
apostólica Sacramentum Ordinis ...3, tum denique ex studio quod nu-
perrime instituit praeparatoria et conciliaris commissio theologica de 
Fide. 

Si historiam Conciliorum inspicimus, saepe videmus Concilia res 
controversas dirempsisse, quando graves et urgentes aderant rationes. 
Asserendo solemniter episcopatum esse sacramentum, Concilium ingredi 
non intendit in quaestiones disputatas, veluti de habitudine specifica 
characteris episcopalis ad characterem presbyteralem. 

Concludo ratione pastorali et oecumenica. Gratia sacramentalis re­
cepta in consecratione episcopali facit ut successores apostolorum, pa­
stores unius dioeceseos aut non, peni tus iuncti sunt Christo Domino, 
Summo et Aeterno Sacerdoti, único Mediatori. 

In amore viriliter paterno, quia est imago Patris, iuxta verba Igna-
tii Martyris, cum humilitate, quia omnia sua muñera pendent a gratia 
Spiritus Sancti, unitur episcopus dilectissimis suis presbyteris non mere 
iuridice sed structura sacramentali. 

Sic etiam, sine ulla particulari difficultate cum fratribus in Christo 
qui non admittunt sacerdotium esse sacramentum, decisio circa sacra-
mentalitatem episcopatus óptima coniunctio esset cum sacra hierarchia 
totius orientis. Dixi. 

In textu scripto tradito: 1 ex ore alterius venerabilis Patris. 2 pag. 35 
schematis. 3 a f. r. Pió XII a. 1947 promulgata. 

EXC.MUS P. D . PAULUS YÜ PIN 
Archiepiscopus Nanchimensis 

Venerabiles Patres conciliares, 

Post tot et tantos oratores,1 liceat mihi pauca verba dicere de dia-
conatu permanenti. Loquor in nomine 40 Patrum conciliarium ex Asia 
Orientali, scil. ex Sinis, ex Vietnam, ex Corea et ex Iaponia...2 

In terris Missionum, praesertim in Asia Orientali, restaurado huius 
institutionis necessaria est propter sequentes radones: 

1. Ómnibus notum est quaestionem demographicam in nostris re­
gionibus satis gravem esse. Ita augmentum populationis multo celerius 
est quam christianorum. Ideo sollicite curamus ut sit etiam conversio 
collectiva civium nostrorum. Sed ad administrationem sacramentorum 
et praedicationem verborum Dei absolute impar est numerus sacerdo­
tum, et diaconatus permanens huic necessitati optime satisfacere potest. 

2. Maior pars Asiae Orientalis iam a pluribus annis iacet sub im-
mani persecutione. Ibi formado sacerdotalis fere impossibilis evadit. 
Unde penuria vocationum sacerdotalium magis aggravatur. 

3. Diaconatus permanens uti sacramentum secumfert gratiam sta­
tus. Iam ab initio Ecclesiae viri praeclarissimi hoc muñere sanctissime 
perfuncti sunt, ut S. Stephanus, S. Laurentius ac deinceps ut S. Fran­
ciscus Assisiensis. Cur nostri contemporanei illorum vestigia sequi non 
possunt? Immo necessitas nostri temporis urget. 

4 . Praeterea huiuscemodi diaconi muñere optime funguntur pontis 
seu mediationis inter hierarchiam et christifideles. Ipsi namque, licet 
inter clericos cooptati sint, facilius tamen in societatem penetrant. 

5 . Catholici, quorum aliqui praeclarissimi nominis tamquam audi­
tores nostris sessionibus assistunt, multum quidem adiumentum hierar-
chiae praestare possunt et praestant, at diaconi adhuc melius id perfi-
cient; agent enim cum auctoritate et multo magis aestimabitur opera 
eorum. 

6. Formado huiuscemodi diaconorum facilior erit ac brevior quam 
sacerdotum, quia studium philosophicum ac theologicum perficient lin-
gua vernácula, non lingua latina, quae est crux pro orientalibus. Insu­
per huiuscemodi diaconi separatim a seminaristis ad sacerdotium desti-
natis formantur, inde periculum non est aliis seu contagium vocationes 
sacerdotales perdendi. 

7. Ultimo: in terris missionum non desunt viri maturitate praediti, 
virtutibus ornad, de doctrina christiana solide instructi, et pro Ecclesia 
iam benemeriti, qui omnes digni sunt ut promoveantur diaconi. 

Conclusio: Propter istas rationes enixe postulamus ut schema de 
diaconatu permanenti conservetur. 

Ad caelibatum autem quod attinet, item petimus, ut in schemate 
statuitur, quaestio nempe de obligatione caelibatus relinquatur ad prae-
positos Ecclesiae. 

Nobis videtur difficultas oeconomica ex sustentatione diaconorum 
non esse exaggeranda, stipendia namque non parva pro magistris et 
catechistis sustinemus, at diaconi multo magis valent quam isti. 

Supradictis rationibus suffulti enixe postulamus ut Diaconatus per­
manens restauretur, qui est unum ex mediis evangelizationis efficacissi-
mum. Dixi. 

In textu scripto tradito: 1 deest. 2 Ignatius Larrañaga, ep. Pingling; 
Federico Melendro, arch. Anking; Constans Kramer, ep. Luán; Joseph Kuo, arch. 
tit. Salamina; Karl Weber, ep. Ichow; Gabriel Quint, p. ap. Weihaiwei; Vitus 
Chang, ep. tit. Ciane; Raimondo Bergamin, ep. Padang; Petrus Grimm, ep. Tsin-
chow; Hermeng. da Losenstein, p. a. Kiamuzse; Rene Boisguerin, ep. Suifu; Ora-
zio Ceol, ep. Kichow; Philip Cóté, ep. Süchow; Paul Cheng, ep. tit. Uccula; Fre-
derik Donaghy, ep. Wuchow; Eugene Fahy, p. a. Yangchow; William Kupfer, ep. 
Taichung; Petronio Lacchio, arch. Changsha; Iñigo Koenig, p. a. Shaowu; Mat-
thias Buchholz, p. a. Shihtsien; Pacifico Calzolari, p. a. Siangtan; Quintinus Pessers, 
p. a. Kiangchow; Petrus Moretti, p. a. Tungchow; Ferdinando Pasini, ep. Sanyüan; 
Paulus Tavares, ep. Macau; John Romaniello, p. a. Kweilin; Dominicus Desper-
ben, p. a. Hainan; Henricus Pinger, ep. Chowtsun; Alfonso Ferroni, ep. Loaho-
kow; Petrus Maleddu, p. a. Hsinganfu; Louis Morel, arch. tit. Eno; Cari Van 
Melckebeke, ep. Ningsia; Arturo Quintanilla, ep. Kweiteh; Stanislaus Lokuang, ep. 
Tainan; Ngo dinh Thuc Petrus, arch. Hue; Petrus Tou Paozin, ep. Hsinchu; 
Paul M. Ro, arch. Seoul; Joseph Cheng Tiensiang, ep. Kaohsiung; Paulus Taguchi, 
ep. Osaka. 

17 

E X C M U S P. D. ANTONIUS VAN DEN HURK 
Archiepiscopus Medanensis 

Venerabiles Patres conciliares, 

Loquor nomine 30 episcoporum Indonesiae. Imprimis gratum ani-
mum exprimere volumus erga commissionem theologicam, quae in re 
difficili et sat delicata textum composuit, qui nostro iudicio in genere 
satisfacit. Quaedam tamen in eo sunt, quae emendanda videntur. Obser­
vationes maioris momenti breviter tangemus, ceteras scripto trademus. 

N. 13, pag. 24, linn. 15 usque ad 39. Hic docetur, quod episcopi 
sunt apostolorum successores. Quod est dogma fidei indubitatum. Sed 
textus noster hoc dogma exprimit dicendo apostólos ipsos episcopos 
tamquam successores suos constituisse. Iamvero haec est quaestio potius 
histórica, et quidem valde intricata, quae a Concilio non est dirimenda. 

Verba enim ex Scriptura et ex epistola Clementis allegata, ostendunt 
quidem apostólos constituisse homines qui praeessent ecclesiis, non 
autem apparet ex textibus citatis eos constituios fuisse tamquam aucto­
ritatis suae haeredes suosque successores. 

N. 14, pag. 25. Nobis placet, quod statuitur consecrationem epi­
scopalem esse sacramentum. Concedendum quidem est, hac in re theo-



C O N G R E G A T I O G E N E R A L I S X L V 433 

logos non semper consensisse. Sed res nobis videtur omnino vera. Et 
definitio videtur opportuna, quia: 

1. Ad veram dignitatem episcopalem agnoscendam est necessaria. 
2. Sacramentalis consecratio episcopalis est ultimum fundamentum 

dogmaticum auctoritatis collegii episcopalis. 
Optamus autem ut iam hoc loco sermo fiat de insertione in illud 

collegium, quae per consecrationem fit. Textum scriptum adicimus. 
N. 15. Quae dicuntur de presbyteris ceterisque ministris, nostro 

iudicio, aptius ponantur post absolutam expositionem de episcopis. 
N. 15 in fine: De diaconatu. Verba quibus decernitur instaurationem 

diaconatus stabilis fieri posse nobis placent. Iudicium utrum necne huius­
modi instaurado singulis ecclesiis conveniat, committatur conferentiis 
episcoporum. 

De caelibatu diaconorum, quod attinet, postulamus ut Concilium 
decernat, utrum iis permittendum sit matrimonium necne. Hac de re 
non una est sententia episcoporum Indonesiae. Quodsi Concilium posi-
tive decernat, conferentiae episcoporum diiudicent utrum hoc Ecclesiis 
suis conveniat, probante et confirmante Sancta Sede. 

N. 16. In hoc praesertim articulo exponitur doctrina de habitudine 
inter supremam auctoritatem Summi Pontificis et auctoritatem Episco­
porum. Quoad substantiam doctrinam in eo contentam approbamus. 
In eo enim apte componuntur duae veritates, scil. suprema auctoritas 
Romani Pontificis et suprema auctoritas integri collegii episcoporum. 
Haec ultima etiam veritas omnino retinenda videtur 1 quia solide in 
Scriptura et traditione fundatur, quia historia Ecclesiae praesertim anti-
quae illam confirmat et quia sine illa auctoritas Concilii oecumenici 
esset impossibilis. Fuerunt quidem qui dicebant hanc auctoritatem a 
Papa communicari episcopis in Concilio congrega tis. Sed hoc fieri ne-
quit. Nam primo suprema Romani Pontificis auctoritas non potest aliis 
communicari, sed debet ab eo personaliter exerceri. Secundo quia aucto­
ritas, quae ab alia auctoritate terrena derivatur, nequit esse suprema. 

Quamvis in genere hunc articulum approbemus, nihilominus quae 
in linn. 30 ss. dicuntur, aliquatenus corrigenda videntur. 

Quae certo sunt iuris divini immutabilis, praemittantur illis quae 
sunt huius iuris concretizatio. De iure divino numquam datur Concilium 
oecumenicum, quod a Papa non sit ut tale confirmatum vel receptum. 
Ius autem convocandi, praesidendi etc. non semper exercebatur, est 
autem quaedam 2 concretizatio obvia post evolutam primatus doctrinam. 
Ergo secundo loco ponatur. 

Simile quid valet de actione collegii dispersi. Certum est collegium 
illud nec esse nec agere sine Papa. Sed tamen non certum videtur ad 

28 

veram actionem collegialem requiri quod Papa, qua talis, expresse epi­
scopos invitet ad actionem collegialem vel actionem unitam expresse 
recipiat. 

Vox « libere » in lin. 38 videtur omittenda. ínter alia quia iniu-
riosa sonat erga personam Romani Pontificis, quasi scilicet posset poneré 
actum non liberum, ideoque nec humanum...3 

N. 19. Agit de magisterio et de assensu debito. Substantiam doctri­
nae approbamus, sed dúo videntur ..} corrigenda: 

1. In initio huius articuli paululum evolvitur, magistros in Eccle­
sia esse ministros verbi Dei, qui et ipsi credunt et de quibus valet illud 
apostoli: « Credidi, propter quod locutus sum. Et nos credimus, prop­
ter quod et loquimur »...5 Exprimatur ergo, quod ipsi magistri in Ec­
clesia, in ipso actu docendi, sese subiiciunt verbo Dei scripto vel 
tradito. 

2. In fine articuli ...6 agitur de assensu debito magisterio...7 Haec 
autem minus8 placent. Primo quia agunt de solo magisterio Romani 
Pontificis, non autem de magisterio episcoporum. Deinde quia omnino 
inter se assimilantur assensus debitus magisterio infallibili et assensus 
debitus magisterio fallibili. De utrisque enim, iisdem fere verbis, dici­
tur quod « sincero animo accipi debent », respective « sincere adhae-
reatur »...9 

Quaedam tándem generalia ad redactionem huius capitis, immo et 
integri schematis, observanda videntur: 

1. Loquens de habitudine episcopi ad dioecesim propriam ne di­
catur « Ecclesia sua », sed potius 1 0 « Ecclesia sibi commissa ». Eccle­
sia enim non est episcopi, sed episcopus est ecclesiae...11 

2. In textu passim sermo est de « potestate » episcopi et Papae. 
Potius adhibeantur voces « auctoritas », « munus », « ministerium », et 
his similia...12 

3. Saepissime in textu iteratur collegium episcopale numquam esse 
aut agere posse sine Romano Pontifice. Haec est veritas evidens, a ne-
mine dubitata. Quapropter sufficit ut13 si una alterave vice clare expri­
matur}4 Nunc autem plus quam 30 vicibus enuntiatur, quod nimis vi­
detur. 

Cetera secretario scripto trademus. Dixi. 

In textu scripto tradito: 1 est. 2 deest. 3 Textus emendatos scripto 
trademus. 4 omnino. 5 (2 Cor. 4, 13). 6 (pag. 30, linn. 23 ss.). 7 fal­
libili. 8 non. 9 Si Concilium de assensu debito loquatur, necessariae viden­
tur plures distinctiones. 1 0 deest. 1 1 Ecclesia solius Dei est. 1 2 quae 
versa in linguis modernis mitius sonant. 1 3 deest. 1 4 exprimitur. 

H. J . M. v. d. Burgt, arch. Pontianak; A. Djajasepoetra, arch. Djakarta; F. A. 
H. v. d. Hurk, arch. Medan; G. Manek, arch. Endeh; N. M. Schneiders, arch. Ma-
kassar; A. E. J . Albers, ep. Malang; P. M. Arntz, ep. Bandung; W. v. Bekkum, 
ep. Ruteng; R. Bergamin, ep. Padang; W. Demarteau, ep. Bandjermasin; P. N. 
J . C. Geise, ep. Bogor; Jac. Grent, ep. Amboina; G. Grimm, ep. Sibolga; A. Her-
melink, ep. Tandjung Karang; L. v. Kessel, ep. Sintang; J . Klooster, ep. Surabaja; 
M. Mekkelholt, ep. tit. Dausara; J . H. Romeijn, ep. Samarinda; P. Sani, ep. Den-
pasar; W. Schoemaker, ep. Purwokerto; G. Sillekens, ep. Ketapang; J . H. Soudant, 
ep. Palembang; A. H. Thijssen, ep. Larantuka; Th. v. d. Tillaart, ep. Atambua; 
T. v. Valenberg, ep. tit. Comba; N. Verhoeven, ep. Manado; N. P. v. d. Westen, 
ep. Pangkalpinang; R. J . Staverman, vic. apost. Kotabaru (Hollandia); H. Tille-
mans, vic. ap. Merauke; M. v. Diepen, praef. apost. Manokwari; G. Legeland, 
praef. apost. Sumba-Sumbawa. 

Moderator: Exc.mus D. Victorius Costantini, annuntiatus, loquetur 
crastina die. Interim exc.mus secretarius generalis dabit exitum suffra-
gationum et alia nuntia. 

Secretarius generalis: 

Emendatio XIII: 
Praesentes votantes 2.263 
Dixerunt placet 2.166 

non placet 92 
iuxta modum (nullum igitur) . . . . 1 

Suffragia nulla 4 

Emendatio XIV: 
Praesentes votantes 2.265 
Dixerunt placet 2.088 

non placet 168 
Vota nulla 9 

Emendatio XV: 
Praesentes votantes 2.261 
Dixerunt placet 2.111 

non placet 142 
iuxta modum, ergo nulla 2 

Sufíragia nulla 6 

Emendatio XVI: 
Praesentes votantes 2.166 
Dixerunt placet 2.006 

non placet 142 
Vota nulla 18 

Emendatio XVII: 
Praesentes votantes 2.163 
Dixerunt placet 1.839 

non placet 315 
placet iuxta modum, ergo nulla . . . . 2 

Suffragia nulla 7 

Emendatio XVIII: 

Praesentes votantes 2.224 
Dixerunt placet . • • 1.975 

non placet 245 
Vota nulla 4 

Emendatio XIX et ultima: 

Praesentes votantes 2.231 
Dixerunt placet 2.159 

non placet 66 
iuxta modum (nullum) 1 

Suffragia nulla 5 

Itaque omnes emendationes, hodie suffragio subiectae, placuerunt 
Patribus. 

Quapropter feria I I proximae hebdomadae, fiet suffragatio super 
integrum cap. I I de sacra Liturgia cum formulis placet, non placet et 
placet iuxta modum. Sed qui suífragium ferunt placet iuxta modum de­
bent una cum schedula ofEerre assignatoribus locorum folia in quibus 
modi clare et distincte praebentur. Desuní adhuc tres dies, itaque omnes 
Patres possunt modos praeparare. 

Crastina die, distribuenlur emendationes super cap. I I I constiíu-
tionis de sacra Liturgia, eí suffragationes super emendationibus huius 
cap. I I I de sacra Liturgia incipient feria I I I proximae hebdomadae. 

Itaque: feria secunda, suffragatio super integrum caput. Velint re-
minisci modorum, qui cupiunt suífragium ferré placet iuxta modum. 
Gratias! 

Moderator: Próxima congregatio generaiis habebií locum craslina 
die, hora nona. 

Em.mus P. D. EUGENIUS card. TISSERANT: Reponatur Sacrosanc-
íum Evangelium. 


